
EXPTE. 2022/G010/000007

ACTA SESIÓN ORDINARIA 
CONCELLO PLENO 

29 DE SETEMBRO DE 2022

Sres./ Sras. Asistentes:

Sr. Alcalde-Presidente:
D. Eduardo J. Parga Veiga

Sres./Sras. Concelleiros/as:
D. Miguel Ángel Fernández Mirás
Dna. Mª Soledad Blanco Gorín
Dna. Noelia Freijeiro Novo
Dna. María del Pilar Doldán Pose
D. Fernando Rodríguez Baldomir
D. Walter Pardo Añón
D. Sergio Manuel García Villar
Dna. María Manuela Álvarez Rey 
D. José Ángel Garrido Suárez
Dna. Leticia Naya Varela
D. Miguel Ángel Varela Varela
D. Alfredo Cañizo Garrrido

Escusa a súa asistencia:
....

Secretaria:
Dna. Mª Loreto López Fernández

No Salón de Plenos da Casa do Concello, sendo as 20:00 horas do día  vinte e
nove de setembro de dous mil vinte e dous e previamente convocados, reúnense en
primeira convocatoria baixo a Presidencia do Sr. Alcalde-Presidente, D. Eduardo J. Parga
Veiga, asistidos da Secretaria da Corporación, Dna. Mª Loreto López Fernández, os/as
Sres./Sras.  Concelleiros/as  arriba  expresados,  asiste  á  sesión  a  interventora  da
Corporación, Dna. Ana María Iglesias Gato, ao obxecto de celebrar sesión ordinaria. 

Comprobado  que  asisten  número  suficiente  para  a  válida  constitución,  o  Sr.
Alcalde-Presidente  declara  aberta  a  sesión  pasándose  a  examinar  os  asuntos
comprendido na Orde do Día que é o seguinte:

ORDE DO DÍA

PARTE I: ADOPCIÓN DE ACORDOS  

1º.- APROBACIÓN, SE PROCEDE, DA ACTA DA SESIÓN ORDINARIA CELEBRADA O
DÍA 28 DE XULLO DE 2022.

De acordo co disposto no art. 91 do Real Decreto 2568/1986, do 28 de novembro,
polo que se aproba o Regulamento de Organización, Funcionamento e Réxime Xurídico
das Entidades Locais, o Sr. Alcalde-Presidente consulta aos/as Sres./Sras. Concelleiros/as
se  desexan  facer  algunha  observación  a  acta  da  sesión  ordinaria
(2022/G010/000006) celebrada o día 28 de xullo de 2022 e que estaba pendente
de aprobar.

O voceiro do grupo municipal do PSdeG-PSOE, Sr. Pardo Añón: “Di que no
último  parágrafo  da  acta  dise:  “Tiras  a  pedra  e  escondes  a  man”  iso  o  dixo  o  Sr.
Fernández, que se modifique e ademais que non habendo máis temas que tratar...,non,
levantouse o pleno e quedaban preguntas sen facer. 

A funcionaria que subscribe a presente acta di que podendo existir efectivamente
ese erro, o contido e forma da acta a establece a secretaría na súa función de fe pública
reservada e que as actas non son un diario de sesións polo que as intervencións dos
concelleiros/as se recollen na mesma de forma somera. 

Non habendo ningunha intervención máis e sometido o punto da orde do día a
votación ordinaria, prodúcese o seguinte resultado: 

Votos a favor: 13 (6 do grupo municipal do PP; 4 do grupo municipal do
PSdeG-PSOE;  2  do  grupo  municipal  do  BNG  e  1  do  concelleiro  non
adscrito)
Votos en contra: 0
Abstencións: 0
Polo  que  o  Pleno  da  Corporación  acorda,  por  unanimidade  dos  membros

presentes, aprobar a acta da sesión ordinaria de 28 de xullo de 2022 . 

2º.-  RATIFICACIÓN  DA  RESOLUCIÓN  DA  ALCALDÍA  451/2022,  DE  DATA
29/08/2022, RELATIVA Á DETERMINACIÓN DOS FESTIVOS LOCAIS PARA O ANO
2023.

Ditame da Comisión Informativa de Asuntos Xerais:

Considerando a comunicación realizada pola Consellería de Emprego e Igualdade (Xefatura
Territorial) de data 27 de xullo de 2022 (RXE núm. 202290000000539, de data 29 de xullo),
na que se solicitaba a este Concello que se procedese á determinación/proposta de dous días
de festa de carácter local retribuídos e non recuperables para o vindeiro ano 2023, debendo
ser remitido o acordo correspondente a devandita Consellería antes do día 1 de setembro de
2022.
Considerando que entre a citada comunicación e o prazo establecido para dar resposta a
ela,  non estaba prevista a celebración de sesión algunha pola pleno da Corporación, é
polo que a Alcaldía, en data 29 de agosto, ditou a oportuna Resolución, establecendo que
da mesma se dera conta a pleno para o seu coñecemento e ratificación. 

Considerando,  pois,  os antecedentes anteriormente expostos é polo que se propón a
adopción do seguinte, ACORDO:
Primeiro:  Ratificar  a  Resolución  da  Alcaldía  451/2022,  do  29/08/2022,  sendo  esta  do
seguinte teor literal:
“RESOLUCIÓN DA ALCALDÍA
ASUNTO: DETERMINACIÓN DOS FESTIVOS LOCAIS PARA O ANO 2023
EXPEDIENTE: 2022/X006/000092
Vista a comunicación realizada pola Consellería de Emprego e Igualdade (Xefatura Territorial)
de data 27 de xullo de 2022 (RXE núm. 202290000000539, de data 29 de xullo), na que se
solicita a este Concello que proceda á determinación/proposta de dous días de festa de
carácter local retribuídos e non recuperables para o vindeiro ano 2023, debendo ser remitido
o acordo a devandita Consellería antes do día 1 de setembro.
Visto que segundo establecen o artigo 37.2 do Real Decreto lexislativo 2/2015, do 23 de
outubro, polo que se aproba o Texto refundido da Lei do Estatuto dos Traballadores e o
artigo 46 do Real Decreto 2001/1983, do 28 de xullo, sobre regulación da xornada de
traballo,  xornadas especiais e descansos, pódense determinar dous días de cada ano
natural que en cada Concello teñan carácter de festa local por tradición propia.
Visto  o  prazo  outorgado  pola  citada  Consellería  para  que  se  proceda  a  citada
comunicación, como xa se dixo, antes do 1 de setembro. 
Considerando que entre a citada comunicación e o prazo establecido para dar resposta a
ela  non está prevista a celebración de sesión algunha pola pleno da Corporación, é polo
que  en  uso  das  facultades  que  me  confire  o  art.  21  da  Lei  7/1985,  do  2  de  abril,
reguladora das bases de réxime local, RESOLVO:
Primeiro: Formular a seguinte proposta de días de festa de carácter local retribuídos e non
recuperables para o vindeiro ano 2023.

21 de febreiro, Martes de Carnaval. 
25 de agosto, Festa do Mar.

Segundo: Dar  traslado  do  presente  acordo  á  Consellería  de  Emprego  e  Igualdade
(Xefatura Territorial de A Coruña).
Terceiro: Que a presente Resolución sexa sometida ao pleno do Concello, na primeira sesión
que se celebre a partir desta data, para o seu coñecemento e ratificación.
En Malpica de Bergantiños, asinado dixitalmente polo Sr. alcalde, Eduardo J. Parga Veiga,
ante min, a secretaria, Mª Loreto López Fernández, que asino aos únicos efectos de fe
pública (artigo 3.2 do Real Decreto 128/2018, do 16 de marzo)”.  
Segundo: Dar traslado do presente acordo, a efectos do seu coñecemento, á Consellería 
de Emprego e Igualdade. 

O Sr. Alcalde-Presidente: “E a proposta que falei tanto coa oposición como co
meu socio de goberno e cos meus concelleiros, determinamos que sexa o 21 de febreiro
Martes de Carnaval e o 25 de agosto Festa do Mar, foi unánime”. 

O voceiro do grupo municipal  do BNG,  Sr.  Varela Varela:  “É  certo  que
vostede non convocou a unha reunión, nos dixo que sería por decreto da alcaldía polas

Acta da sesión ordinaria do Pleno do día 29 de setembro de 2022                                        3/42

Documento  asinado  electronicamente,  pódese  validar  a  sinatura  co  código  indicado  na  marxe  no
https://sede.malpicadebergantinos.es (O Código de Verificación garante, mediante o cotexo na sede electrónica municipal, a
integridade do documento,  artigo 27.3.  c)  da Lei  39/2015,  do 1 de outubro,  do Procedemento Administrativo  Común das
Administracións Públicas).

C
V
D
:
 
N
b
b
T
a
G
X
5
a
K
T
8
T
4
y
b
y
r
N
j

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

https://sede.malpicadebergantinos.es/
mailto:correo@malpica.dicoruna.es


Avda. Emilio González López, 1
15113 MALPICA DE BERGANTIÑOS

Teléfs. 981 72 03 18 – 981 72 03 19 – 981 72 00 01
Fax 981 72 16 27

E-mail: correo@malpica.dicoruna.es
RELGA. MU – 2000/175 CIF: P-1504400A

datas de comunicación,  antes do un de setembro,  e que despois se levaría  a pleno,
coincide coas datas e imos votar a favor”.

 Non habendo ningunha intervención máis e sometido o punto da orde do día a
votación ordinaria prodúcese o seguinte resultado:

Votos a favor: 13 (6 do grupo municipal do PP, 4 grupo municipal do
PSdeG-PSOE,  2  do  grupo  municipal  do  BNG  e  1  do  concelleiro  non
adscrito)
Votos en contra: 0
Abstencións: 0 

Polo  que  o  Pleno  da  Corporación  acorda,  por  unanimidade  dos  membros
presentes, aprobar o ditame emitido pola Comisión Informativa de Asuntos Xerais.  

3º.-  ADHESIÓN  AO  PLAN  XERAL  DE  PREVENCIÓN  DE  RISCOS  E  MEDIDAS
ANTIFRAUDE DA DEPUTACIÓN DA CORUÑA (PREMADECOR). 

Dáse lectura ao ditame da Comisión Informativa de Asuntos Xerais:

ANTECEDENTES:
1.- O 21 de xuño de 2020 o Consello Europeo aprobou o programa “NextGenerationEU”
co  obxectivo  de  servir  de  instrumento  para  o  estímulo  económico  que  permita  a
recuperación da crise provocada pola pandemia da COVID-19. Dentro dese programa, o
elemento que dispón de maior volume de fondos é o denominado Mecanismo para a
Recuperación e a Resiliencia (MRR) cuxa finalidade é apoiar o investimento e as reformas
nos estados membros  a fin de lograr a recuperación económica. Para poder acollerse ao
“NextGenerationEU”  España  elaborou  o  denominado  Plan  de  Recuperación,
Transformación e Resiliencia (PRTR).
O artigo 22 do Regulamento (UE) 241/2021 do Parlamento Europeo e do Consello, de 12
de febreiro de 2021, polo que se establece o MRR, esixe aos estados membros como
España que,  na súa condición de beneficiarios dos fondos dese mecanismo,  adopten
todas as medidas adecuadas para protexer os intereses financeiros da Unión Europea e
velen porque a utilización de tales fondos se axuste tanto ás normas da propia Unión
como as nacionais, en particular no que se refire á prevención, detección e corrección do
fraude, a corrupción e os conflitos de interese.
En  consonancia  co  anterior,  a  Orde  do  Ministerio  de  Facenda  e  Función  pública
1030/2021, de 29 de setembro, (Orde HFP/1030/2021) configura e desenrola un sistema
de xestión orientado a definir,  planificar,  executar,  seguir  e  controlar  os proxectos e
subproxectos nos que se descompoñen as medidas previstas no PRTR. O artigo 6 desa
Orde esixe a elaboración dun “plan de medidas anti-fraude”.
Dado que o Concello de Malpica vai ser beneficiario de fondos do Mecanismo para a
Recuperación  e  Resiliencia  no  do  marco  Plan  de  Recuperación,  Transformación  e
Resiliencia, está obrigado a dispor dese plan de medidas anti-fraude.
2.- Mediante acordo plenario de 23 de xuño de 2022 o pleno da Deputación Provincial de
A Coruña aprobou o denominado Plan Xeral de Prevención de Riscos e de Medidas Anti-

fraude da Deputación Provincial de A Coruña (PREMADECOR) que foi publicado no BOP nº
125, de 4 de xullo de 2022 e ao cal se poden adherir os concellos da provincia.

Entre os distintos graos de adhesión que se prevé no PREMADECOR considerouse o mais
convinte  o  3º,  que  está  recollido  no  apartado  I.2.C)  dese  plan  e  abarca  tanto  os
formularios como a delegación, non soamente das funcións de avaliación de riscos, senón
tamén do seguimento das medidas polo denominado Comité Anti-fraude da Deputación
da Coruña (CADECOR) e da instrución dos procedementos correctivos e de persecución
que sexan competencia da administración local.  O acordo a adoptar, que deberá ser por
maioría  do  número  legal  de  membros,  axustarase  ao  modelo  do  Anexo  C.2  do
PREMADERCOR.
En consecuencia e de conformidade co establecido nos artigos 22.2.p) e 47.2.h) da Lei
7/1982, de 2 de abril, Reguladora das bases de réxime local, se propón a adopción do
seguinte 

ACORDO:
PRIMEIRO.-  Adherirse  ao  PLAN  XERAL  DE  PREVENCIÓN  DE  RISCOS  E  MEDIDAS
ANTIFRAUDE DA DEPUTACIÓN DA CORUÑA (PREMADECOR),  aprobando todos  os  seus
documentos e formularios.
SEGUNDO.-  Delegar  na  Deputación  da  Coruña  todas  as  funcións  e  competencias
referidas á  aplicación do PREMADECOR: análise previo de riscos,  uso do canle de bo
goberno  e  denuncias,  instrución  e  resolución  dos  procedementos  administrativos  e
sancionadores derivados da aplicación deste Plan, mesmo a competencia para a xestión
recadatoria dos ingresos de dereito público resultante. Aceptando as bases aprobadas
polo Pleno da Deputación da Coruña, co seguinte contido:
“BASES PARA A DELEGACIÓN DAS FUNCIÓNS DE ANÁLISE DE RISCOS, USO DO CANLE DE
BO  GOBERNO  E  DENUNCIAS,  INSTRUCIÓN  E  RESOLUCIÓN  DOS  PROCEDEMENTOS
ADMINISTRATIVOS DE COMPETENCIA DA ADMINISTRACIÓN LOCAL
PRIMEIRA.- Contido da delegación.
1.  Unha vez adherido ao PRAMEDECOR, a delegación abranguerá todas as funcións e
competencias referidas a aplicación efectiva do Plan en cada un dos proxectos de gasto
con financiamento procedente do PRTR da Unión Europea.
2. En cada expediente, a Deputación realizará unha análise previa de riscos, asesorará ao
concello na tramitación dos procedementos e incorporación aos mesmos das DACI e de
calquera outro documento en relación co control dos fondos procedentes do PRTR da
Unión Europea.
3. Na sede electrónica do Concello haberá disposto un enlace co Canle de Bo Goberno e
denuncias da Deputación, de xeito que calquera persoa poderá presentar unha denuncia
referida a un posible uso ou tramitación irregular dos procedementos administrativos dos
expedientes de gastos municipais financiados co PRTR da Unión Europea.
4. A Deputación tramitará os procedementos correctivos e sancionadores que resulten
aplicábeis  e  acordará  o  reintegro  dos  fondos  indebidamente  aplicados,  cos  xuros  de
demora correspondentes. Tamén tramitará os procedementos sancionadores,  impondo
no seu caso as sancións previstas na Lei.

5. As liquidacións resultantes serán aprobadas pola Deputación, entidade que instruirá os
procedemento de recadación para o seu cobro, tanto período voluntario como executivo.
Para tal efecto, resultarán de aplicación as Bases para a prestación de servizos tributarios
publicadas no Boletín Oficial da Provincia número 209, de 3 de novembro de 2021.
SEGUNDA.- Procedemento para a tramitación da análise de riscos en cada expediente de
gasto.
1. Unha vez aprobado polo órgano competente do Concello o proxecto de gasto, no que
quede acreditado o compromiso firmes de achega de fondos procedentes do PRTR da
Unión  europea,  o  expediente  completo,  cos  informes  de  secretaría  e  do  órgano
interventor municipal, será remitido á Deputación da Coruña a través do SIR, instando a
elaboración da análise previa de riscos.
2.  Recibido  o  expediente,  o  Negociado  de  control  financeiro  e  auditoría,  baixo  a
supervisión e coa conformidade do órgano interventor, elabora realizará a análise previa
de riscos, elaborando o documento correspondente.
3. O traballo realizado será ditaminado polo CADECOR da Deputación, emitíndose informe
de conformidade ou instando a emenda das deficiencias advertidas.
4. Unha vez recibido o informe de conformidade do CADECOR, o resultado do traballo
realizado, xuntamente coa devolución do expediente, será remitido ao concello delégante
para que proceda ao seu informe e aprobación, 
5.  Do  acordo  de aprobación,  da  súa  aplicación  e  das  incidencias  que  poidan xurdir,
darase conta a efectos informativos ao CADECOR.
TERCEIRA.-  Procedemento  de  tramitación  de  denuncias,  impulso  e  tramitación  e
resolución de procedementos.
1. Unha vez recibida unha denuncia no canle de bo goberno e denuncias, comunicarase
de xeito inmediato ao concello interesado, para que poida adoptar as medidas cautelares
que estime máis axeitadas. Simultaneamente, o CADECOR procederá á apertura dunhas
actuacións previas para coñecer as circunstancias do caso concreto, de conformidade eco
disposto no apartado 2.3 do PREMADECOR.
2.  Concluídas  as  actuacións  previas,  no  casos  en  que  procedan  os  feitos  serán
comunicados  á  entidade  decisoria  ou  entidade  executora,  así  como  á  autoridade
responsable. Simultaneamente denunciará os feitos coñecidos ás autoridades públicas
competentes.
3. Nos casos en que proceda, a Deputación, a través do Negociado de Control financeiro
e auditoría, tramitará os procedementos de reintegro de fondos públicos e, no seu caso,
os procedementos sancionadores en materia de subvencións.
4. Os Servizos tributarios da Deputación levarán a cabo os procedementos de recadación,
nos termos establecidos nas Bases para a delegación desta función.”

O voceiro do grupo municipal do BNG, Sr. Varela Varela:  “Para acceder a
determinadas  axudas  é  preciso  ter  un  plan  xeral  prevención  de  riscos  e  medidas
antifraude, neste caso é a adhesión ao plan da Deputación de A Coruña, cando foi á
Comisión Informativa de Asuntos Xerais preguntamos se se fixera con criterios políticos
ou criterios técnicos, se dixo que por criterios técnicos e imos votar a favor”.

Non habendo ningunha intervención máis e sometido o punto da orde do día a
votación ordinaria prodúcese o seguinte resultado:

Votos a favor: 9 (6 do grupo municipal do PP, 2 do grupo municipal do
BNG e 1 do concelleiro non adscrito)
Votos en contra: 0
Abstencións: 4 (4 grupo municipal do PSdeG-PSOE)

Polo que o Pleno da Corporación acorda,  por maioría  dos  membros presentes,
aprobar o ditame emitido pola Comisión Informativa de Asuntos Xerais.  

4º.-  APROBACIÓN  DO  “PLAN  PROVINCIAL  DE  COOPERACIÓN  ÁS  OBRAS  E
SERVIZOS DE COMPETENCIA MUNICIPAL (PLAN ÚNICO DE CONCELLOS)  POS+
ADICIONAL 2/2022”.

Dáse lectura ao ditame da Comisión Informativa de Asuntos Xerais:

Vistas as bases reguladoras do Plan provincial de cooperación ás obras e servizos de
competencia municipal (Plan único de Concellos) “POS+ 2022”, aprobadas polo pleno da
Deputación Provincial de A Coruña, con data 26/11/2021.
Vista  a  aprobación  da  modificación  das  bases  reguladoras  do  Plan  provincial  de
cooperación  ás  obras  e  servizos  de  competencia  municipal  (plan único  de  concellos)
POS+ 2022 para a  regulación  do  POS+ ADICIONAL 2/2022,  para o  financiamento de
gastos correntes do exercicio 2022, investimentos financeiramente sostibles e revisión
excepcional de prezos nos contratos públicos de obras municipais, que foi aprobado polo
Pleno da Deputación do 27/05/2022 e publicado no BOP núm. 102, do 31/05/2022.

Vista a Circular sobre a modificación das bases no que se asigna ao concello de Malpica
de Bergantiños a contía de 341.715,15 euros.
Visto o acordo do Pleno do concello de Malpica de Bergantiños de 27/01/2022, no que
acordaba a participación no POS+ 2022, e que no seu punto 2, sinala/sinalaba:
“Segundo.- Aprobar o Plan Complementario do ano 2022 no que se inclúen os investimentos
financeiramente sostibles que a continuación se indican e aprobar os correspondentes proxectos ou
pregos de prescricións técnicas:

Denominación dos
investimentos

financeiramente
sostibles

(mínimo do 50% do
total de achega e

préstamo provincial
asignado)

Orzamento
contrata

(encher só
esta columna

se non hai
actuacións de
abastecement

o auga
potable)

(A)

IVE soportado
deducible
(encher

ademais esta
columna se hai
actuacións de

abastecemento
auga potable)

(B)

Orzamento
subvencionable

(encher esta
columna se se

encheo a
columna B por
actuacións de

abastecemento)
(C= A-B)

ACTUACIONS DE MELLORAS DAS 
INFRAESTRUTURAS NA PRAZA FONTE
VELLA E RÚA BARREIRO

116.126,92 345,24 115.781,68

MELLORA DA PAVIMENTACIÓN DOS 52.927,08 0  52.927,08

CAMIÑOS EN SEIXAS
MELLORA DA PAVIMENTACIÓN DO 
CAMIÑO EN CASAS NOVAS

40.686,55 0 40.686,55

TOTAIS 209.740,55 345,24 209.395,31

Vista  a  aprobación  da  modificación  das  bases  reguladoras  do  Plan  provincial  de
cooperación  ás  obras  e  servizos  de  competencia  municipal  (Plan  único de  concellos)
POS+  2022  para  a  regulación  do  POS+  ADICIONAL  2/2022  (BOP  núm.  102,  do
31/05/2022) e a Circular sobre a aprobación da modificación das bases reguladoras do
POS+  2022  para  regular  o  POS+  ADICIONAL  para  gasto  corrente/investimentos
financeiramente sostibles no que sinala que na primeira fase: “Os concellos que desexen
financiar  con  cargo  ao  POS+  Adicional  2/2022  investimentos  xa  previstos  no  Plan
complementario  ao  POS+  2022  deberán  presentar  nesta  Deputación,  a  través  da
plataforma de tramitación telemática SUBTEL, dende o 15 de xuño de 2022 ata as 15:00
horas do 30 de xuño de 2022 o acordo ou resolución de aprobación no modelo Anexo
XXII-a)”.
Visto que por Resolución de Alcaldía núm. 311/2022, do 20/06/2022, se acordou:
“Primeiro.- Participar  no  Plan  provincial  de  cooperación  ás  obras  e  servizos  de
competencia municipal (Plan único de concellos) “POS+ ADICIONAL 2/2022” da Deputación Provincial
da Coruña, cuxas Bases se coñecen e aceptan na súa totalidade, confirmando a aplicación da maior
achega provincial asignada ao financiamento dos investimentos financeiramente sostibles que xa tiña
incluídos no Plan Complementario ao POS+ 2022, tal e como se indica a continuación:

Investimentos financeiramente
sostibles incluídos no Plan

Complementario ao POS+ 2022

Financiamento dos investimentos

Deputación
Concello

Orzamento
totalAchega

municipal
IVE

soportado
deducible

Total
concello

ACTUACIONS DE MELLORAS DAS 
INFRAESTRUTURAS NA PRAZA FONTE
VELLA E RÚA BARREIRO

115.781,68 0 345,24 0 116.126,92

MELLORA DA PAVIMENTACIÓN DOS 
CAMIÑOS EN SEIXAS

 52.927,08 0 0 0 52.927,08

MELLORA DA PAVIMENTACIÓN DO 
CAMIÑO EN CASAS NOVAS

40.686,55 0 0 0 40.686,55

TOTAL 209.395,31 0 345,24 0 209.740,55

Visto, pois, que os citados complementarios foron traspasados a Adicionais.
Visto que de acordo coa Circular do POS+ 2022, para participar na 2ª fase do POS+ 2022,
antes do 5 de outubro de 2022, hai que remitir o acordo plenario relativo á concreción de
gastos subvencionables pendentes do POS+ ADICIONAL 2/2022.
Considerando que a contía subvencionable pola Deputación é de 209.395,31 euros e que
polo tanto quedan pendentes 132.319,84 euros.
Considerando as cantidades asignadas a este Concello, a finalidade e o obxecto do Plan
así como as demais instrucións contidas na circular do “POS+ Adicional 2/2022”, é polo
que se propón a adopción do seguinte, ACORDO:

Primeiro.-  Participar  no  Plan  provincial  de  cooperación  ás  obras  e  servizos  de
competencia  municipal  (Plan  único  de  concellos)  “POS+  ADICIONAL  2/2022”  da
Deputación Provincial da Coruña, cuxas Bases se coñecen e aceptan na súa totalidade, e
solicitar  a  aplicación  da  achega  provincial  asignada  aos  obxectos  que  se  indican  a
continuación:
A ) Financiamento de gastos correntes:

Gastos correntes Deputación
Achega provincial aplicada ao financiamento de gastos correntes devengados en 2022 132.319,84

B ) Financiamento de investimentos financeiramente sostibles:

Investimentos financeiramente
sostibles SI incluídos no Plan

Complementario ao POS+ 2022

Financiamento dos investimentos

Deputación
Concello

Orzamento
totalAchega

municipal
IVE

soportado
deducible

Total concello

TOTAL

Investimentos financeiramente
sostibles NON incluídos no Plan
Complementario ao POS+ 2022

Financiamento dos investimentos

Deputación
Concello

Orzamento totalAchega
municipal

IVE
soportado
deducible

Total
concello

TOTAL

Aprobar  os  proxectos  das obras  ou os  pregos das subministracións que non estaban
incluídos no Plan Complementario ao POS+ 2022 e que se relacionan nesta táboa.

C) Financiamento da revisión excepcional de prezos:

Revisión excepcional de prezos Deputación
Achega provincial aplicada ao financiamento da revisión excepcional de prezos  dos 
contratos públicos de obras municipais

D) Resumo de financiamento:

Concello

POS+ ADICIONAL 
2/2022 Deputación Concello

IVE
Soportado
deducible

(só abastecem.
auga potable )

Total 
concello

Orzamento 
Total

Gastos correntes 
servizos obrigatorios

132.319,84 132.319,84

Investimentos incluídos no 
Plan Complementario ao 
POS+ 2022
Investimentos novos non  
incluídos no Plan 
Complementario ao POS+ 
2022

Revisión excepcional de 
prezos obras municipais

TOTAL
132.319,84 132.319,84

Segundo.- Declarar que o concello ten a dispoñibilidade dos terreos, augas e servidumes
para a execución dos investimentos, e que ten resolto todo o relacionado coas concesións
e autorizacións administrativas que legalmente sexan necesarias.
Terceiro.- Comprometerse o concello a incluír no orzamento municipal do 2022 os fondos
necesarios  para  facer  fronte  á  achega  municipal  dos  investimentos  incluídos  na
anualidade do 2022, se a houbera.
Cuarto.-  Solicitar da Deputación Provincial  da Coruña a delegación neste concello da
contratación  e  execución  das  obras  ou  subministracións  incluídas  no  Plan,  que  se
entenderá aceptada si esta se produce efectivamente.
Quinto.- Declarar que o concello non solicitou nin percibiu ningunha subvención doutras
Administracións públicas para o financiamento das distintas actuacións incluídas neste
Plan,  e  no  caso  de  que  existan  axudas  ou  subvencións  concorrentes  doutras
Administracións, achégase o detalle de cada unha delas, acreditándose que a súa suma
total non supera o 100% do seu importe.
Sexto.- Autorizase á Deputación Provincial da Coruña a obter as certificacións da Axencia
Estatal  de Administración Tributaria e da Tesourería  da Seguridade Social  nas que se
acredite que o concello está ao corrente nas súas obrigas tributarias e coa Seguridade
Social.
Sétimo.-  Facultar expresamente á Alcaldía para todo o relacionado coa tramitación e
xestión do presente acordo e o correspondente expediente. 

O voceiro do grupo municipal  do BNG, Sr.  Varela Varela:  “No pleno do
27/01/2022 cando se aprobaron as obras deste POS+2022 na que estaba incluído o Plan
Complementario o BNG manifestou que non iamos votar en contra, o que si criticamos e
que non se dera participación aos grupos políticos da oposición, cando esa era unha das
criticas que vostedes facían cando estaban na oposición. Nós neste momento cremos que

todas as obras son necesarias e por responsabilidade imos favorecer a aprobación coa
nosa abstención”. 

O voceiro do grupo municipal do PSdeG-PSOE, Sr. Pardo Añón:  “Xa no
outro pleno criticamos a pavimentación dos camiños en Seixas, xa o plan director de
saneamento di que as augas de Seixas e Vilarnovo deben ir á depuradora, cremos que se
perde unha oportunidade só coa pavimentación dos camiños, debendo poñerse xa as
tubarias para nun futuro só enganchar... se podía mellorar bastante, hai un plan director
que así o di,  a verdade é que isto o botamos en falta, botamos en falta que non se
canalicen as augas residuais”. 

O Sr. Alcalde-Presidente: “As obras son as obras complementarias que tiñamos
previstas no POS+2022, son tres: obras de melloras das infraestruturas na praza Fonte
Vella  e  rúa  Barreiro;  mellora  da  pavimentación  dos camiños  en  Seixas  e  mellora  da
pavimentación do camiño en Casas Novas. Sobre a pavimentación de Seixas, nos o que
temos plantexado, e así se está traballando nun proxecto, é poñer o saneamento pola
estarada xeral, ese proxecto xa ascende aos 700.000 €, xa se verá como se fará porque é
moitisimo diñeiro, e iso sen incorporar o interior de Seixas. Primeiro hai que facer a rede
principal... hai zonas que vai haber que bombear... agora como as estradas están moi
estropeadas  se  tomou a  decisión  de  arranxalas...  co  sanemanto  estamos  falando de
moitísmo diñeiro e non se vai facer tan a presa por iso o que queremos é de momento
mellorar as estradas porque hai a necesidade e os veciños así nolo piden”. 

Non habendo ningunha intervención máis e sometido o punto da orde do día a
votación ordinaria prodúcese o seguinte resultado:

Votos a favor: 11 (6 do grupo municipal do PP, 4 grupo municipal do
PSdeG-PSOE e 1 do concelleiro non adscrito)
Votos en contra: 0
Abstencións: 2 (2 do grupo municipal do BNG)

Polo que o Pleno da Corporación acorda,  por maioría  dos  membros presentes,
aprobar o ditame emitido pola Comisión Informativa de Asuntos Xerais.  

5º.- MOCIÓNS DE URXENCIA.

Polos  membros  da  Corporación  se  plantexa  a  posibilidade  de  facer  unha
declaración institucional en relación ao “veto da pesca”, procedéndose da forma que
figura a continuación. 

MOCIÓN DO GRUPO MUNICIPAL DO BNG

O voceiro do grupo municipal  do BNG, Sr.  Varela Varela procede a dar
lectura ao texto da moción (parte expositiva) o cal figurará a continuación. 

Concluída a intervención do Sr.  Varela  Varela  sométese a votación a  urxencia
sendo acordada a mesma por unanimidade dos membros presentes, 13 votos a favor. 

Contido/texto íntegro da moción: 

Acta da sesión ordinaria do Pleno do día 29 de setembro de 2022                                        11/42

Documento  asinado  electronicamente,  pódese  validar  a  sinatura  co  código  indicado  na  marxe  no
https://sede.malpicadebergantinos.es (O Código de Verificación garante, mediante o cotexo na sede electrónica municipal, a
integridade do documento,  artigo 27.3.  c)  da Lei  39/2015,  do 1 de outubro,  do Procedemento Administrativo  Común das
Administracións Públicas).

C
V
D
:
 
N
b
b
T
a
G
X
5
a
K
T
8
T
4
y
b
y
r
N
j

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

https://sede.malpicadebergantinos.es/
mailto:correo@malpica.dicoruna.es


Avda. Emilio González López, 1
15113 MALPICA DE BERGANTIÑOS

Teléfs. 981 72 03 18 – 981 72 03 19 – 981 72 00 01
Fax 981 72 16 27

E-mail: correo@malpica.dicoruna.es
RELGA. MU – 2000/175 CIF: P-1504400A

EXPOSICIÓN DE MOTIVOS
A Comisión Europea vén de impoñer un novo regulamento que se traduce no feche para a
pesca nun total  de 87 zonas do Atlántico nororiental,  o que afecta a unha superficie
superior  a  16.000 quilómetros  cadrados e  que terá consecuencias  negativas  para os
buques equipados con artes de fondo como redes de arrastre de fondo, dragas, palangre
de fondo, entre outros. Unha medida que entrará en vigor en poucos días e que suporá a
expulsión da frota galega de fondo, podendo reducir até nun 75% as súas capturas.
Este  regulamento,  imposto  desde  a  Comisión  Europea  (CE)  sen  un  contraste  e
interlocución efectiva co propio sector, é un novo golpe que se engade ás limitacións de
TACs e cotas de pesca, ao impacto derivado do Brexit, ou á aplicación das medidas de
conservación e dun regulamento técnico e de control, que viñeron a limitar e dificultar a
faena da frota galega.
Estamos diante dun acordo da CE que non contou co apoio unánime do Consello nin coa
aprobación  do  Parlamento  europeo,  que  se  tomou  residenciándoo  nuns  informes
científicos  e  técnicos  insuficientes  e  refutábeis,  por  parciais  e  desactualizados,  sen
diálogo e busca de alternativas co sector, sen unha avaliación socioeconómica sobre o
seu impacto e cunhas consecuencias que poden ser estarrecedoras, e que non pode ser
aceptado baixo ningún concepto tendo en conta que Galiza  somos unha das primeiras
potencias pesqueiras de Europa. As consecuencias desta decisión, que para alén do seu
impacto brutal en termos produtivos e de emprego, suporán tamén agudizar a cada vez
maior  dependencia  da  importación  de  peixe  e  un  previsíbel  aumento  dos  prezos
dificultando o acceso ao peixe aos segmentos sociais de menores ingresos.
A efectivización deste regulamento arbitrario e inxusto suporá un golpe en toda a regra
á nosa frota,  afectando a varios centos de barcos galegos e ameazando millares de
postos de traballo. Punto por punto cúmprense os peores agoiros do sector que, malia a
estar sometido a unha estrita regulación e control e a non ter permitido xa pescar en
todos os lugares onde existen ecosistemas vulnerábeis, vén de comprobar como os seus
esforzos non só non son recoñecidos se non que son desprezados e demonizados.
Nos últimos meses, o sector pesqueiro de artes de fondo levou a cabo innumerábeis
actuacións para tratar de contrarrestar e combater unha decisión que se adopta agora,
mais que xa vén de lonxe.
Tamén o Parlamento galego debateu ata en tres ocasións, e aprobou dúas veces por
unanimidade, iniciativas de rexeitamento e medidas a levar a cabo para tratar de evitar
a prohibición das artes de fondo por parte da UE.
A propia Xunta de Galiza, anunciou publicamente a realización de distintos informes que 
avaliarían o impacto da prohibición das artes de fondo no noso sector pesqueiro e na 
economía do país.
Nunha resposta do 25 de agosto ás preguntas do BNG no Parlamento Galego, a Xunta
confirma  a  elaboración  deses  informes  e  a  súa  entrega  en  Bruxelas,  así  como  o
“establecemento de alianzas con aquelas rexións pesqueiras europeas que se verían
afectadas polas restricións”.
E foi a mesma Conselleira de Mar quen asegurou, sempre aos medios de comunicación,
que, de consumarse a prohibición das artes de fondo, defendería á frota galega pola vía
xudicial.
Por parte do Goberno español, descoñécense as actuacións concretas desenvolvidas no

marco da rolda de consultas realizada pola CE cos estados membros. Tampouco hai
constancia  de  que  o  Goberno  español  tivese  formulado  unha  alternativa  perante  a
proposta  de  regulamento,  finalmente  aprobado,  que  conciliase  a  protección  dos
ecosistemas  mariños  e  as  biomasas  de  peixes  coa  protección  dunha  actividade
pesqueira que é estratéxica para territorios de alta dependencia da pesca como Galiza.
En definitiva, o impacto do novo regulamento imposto pola Comisión Europea supón
unha ameaza de primeiro nivel que pode facer desaparecer este sector estratéxico tal e
como o coñecemos, como advertiron xa publicamente tanto dende o propio sector como
dende organizacións sindicais como a CIG.
Por todo o exposto, o  Grupo Municipal do Bloque Nacionalista Galego  somete a
debate e aprobación polo Pleno esta moción, propondo a adopción do seguinte ACORDO:

1. Instar a Xunta de Galiza a:
a. Convocar  con  carácter  inmediato  o  Consello  Galego  de  Pesca  para

organizar unha resposta unitaria de todo o sector do mar e de todo o tecido
social do país (partidos políticos, organizacións sectoriais, sindicais, sociais,
etc.) ante o grave golpe que supón a prohibición da pesca de fondo en 87
áreas do Atlántico nororiental, decretada pola Comisión Europea.

b. Defender á frota galega da pesca de artes de fondo esgotando todas as
vías posíbeis e que, de acordo co sector, se consideren.

c. Iniciar  de  inmediato  o  procedemento  xudicial  en  contra  da  decisión  da
Comisión Europea.

2. Instar ao Goberno español a:
a. Despregar todas as accións que como estado membro poida exercer para 

lograr a anulación do regulamento imposto pola Comisión Europea.
b. Esixir no inmediato a suspensión da entrada en vigor do regulamento.

MOCIÓN DO GRUPO MUNICIPAL DO PP

O voceiro do grupo municipal do PP, Sr. Fernández Mirás procede a dar
lectura ao texto da moción (parte expositiva) o cal figurará a continuación. 

Concluída a intervención do Sr. Fernández Mirás sométese a votación a urxencia
sendo acordada a mesma por unanimidade dos membros presentes, 13 votos a favor. 

Contido/texto íntegro da moción: 

EXPOSICIÓN DE MOTIVOS
O 19 de setembro  asistíamos  con asombro  á  publicación  no  Diario  Oficial  da  UE do
REGLAMENTO DE EJECUCIÓN (UE) 2022/1614 DE LA COMISIÓN de 15 de septiembre de
2022 por el que se determinan las zonas de pesca en aguas profundas existentes y se
establece una lista de  zonas en las que se conoce la existencia de ecosistemas marinos
vulnerables o la posibilidad de que  existan, que entrará en vigor en 20 días.
Esta  decisión  unilateral  foi  tomada  sen  ter  falado  cos  Estados  nin  co  sector.  Así,  a
directora xeral Asuntos Marítimos e Pesca (DG Mare) da Comisión Europea na súa visita a

Galicia do pasado mes de xullo  comprometérase a revisar a medida con máis datos e
informes, cousa que non fixo.   
É  totalmente  indignante  e  un  despropósito  que  Bruxelas  vete  a  pesca  de  fondo
atendendo  unicamente  aos  aspectos  medioambientais  e  non  aos  científicos  nin
socioeconómicos.
Só en Galicia, esta prohibición afecta a arredor de 200 barcos de capital galego de xeito
directo e o  seu impacto potencial  podería  chegar  a  un milleiro  de  buques,  ben polo
solapamento de zonas de pesca ou pola futura ampliación desta prohibición. 
Sempre defendemos que todas as artes de pesca son respectuosas co medio ambiente se
se usan ben. Medidas coma esta, arbitrarias e sen base científica, poñen en risco o futuro
da frota e poden supoñer unha importante perda de buques, empregos e alimentos de
calidade.
O 20 de setembro o Goberno Galego mantiña unha reunión co sector e con xuristas
expertos para analizar o posible recurso e ver o xeito máis efectivo de actuar contra este
veto para defender os intereses da frota. 
Así, o Goberno galego urxe a construír unha posición sólida a nivel nacional contra o veto
á pesca de fondo e compromete o seu apoio aos distintos  recursos xudiciais  que se
presenten. 
É fundamental unha resposta xudicial estatal dado que se trata dun asunto que prexudica
tamén a outras comunidades, non só a Galicia. 
Esta  cuestión  foi  trasladada  polo  presidente  da  Xunta  ao  Executivo  do  Estado  e  foi
exposta  o  21  de  setembro  na  reunión  co  sector  e  a  Secretaría  Xeral  de  Pesca  do
Ministerio de Agricultura, Pesca e Alimentación.
Por todo o anterior, o Grupo Municipal Popular no concello de Malpica de Bergantiños
eleva ao Pleno a adopción do seguinte acordo:
O Concello de Malpica de Bergantiños acorda dirixirse á Xunta de Galicia co obxecto de
que:
1. Apoie tanto o imprescindible recurso do Goberno de España diante da decisión da
Comisión Europea de vetar á pesca de fondo, como todas aquelas medidas legais que
adopten as empresas armadoras pola súa conta.
2. Reitere ao Goberno de España a urxente necesidade de solicitar da Comisión Europea
que  rectifique  e  anule  o  novo  Regulamento  UE  2022/1614  da  Comisión,  de  15  de
setembro de 2022, polo que se determinan as zonas de pesca en augas fondas e se
establece unha lista de zonas nas que se coñece a existencia de ecosistemas mariños
vulnerables ou a posibilidade de que existan, que entrará en vigor a comezos de outubro
deste ano.

O Sr. Alcalde-Presidente:  “Máis ou menos todos dicimos o mesmo, instar ao
goberno que faga o necesario para restablecer o que tiñamos antes. As dúas mocións van
máis ou menos polo mesmo camiño”. 

A continuación o voceiro do grupo municipal do BNG, Sr. Varela Varela dá lectura a
parte resolutiva da moción. 

O voceiro do grupo municipal do PSdeG-PSOE, Sr. Pardo Añón: “O Ministro

de Pesca xa esixiu a suspensión inmediata deste veto da pesca, xa o dixo no Parlamento,
na prensa... hai países que se están unindo en contra disto, imos apoiar todo o que sexa
defender aos nosos...  pero hai cousas que xa se fixeron... dise que se descoñecen as
actuacións  concretas  e  que  se  esixe  a  inmediata  suspensión...  xa  se  está  esixido  a
suspensión da entrada en vigor... hai os votos en contra de España, Portugal e Irlanda e o
resto de Europa votou a favor,  o goberno galego, o goberno español e nós estamos
completamente en contra desta lei”. 

O Sr. Alcalde-Presidente: “A nosa moción vai no sentido de apoiar ao Goberno
de España a que reclame que se volva atrás con todo isto e que se conte cos países que
prexudica, cos que non contaron polo que se ve para tomar esta determinación, pola
nosa parte ... non sei o que pensa o BNG da nosa moción se a votamos por separado...”

O voceiro do grupo municipal do BNG, Sr. Varela Varela: “Nós apoiamos a
moción ...”

VOTACIÓN DA MOCIÓN DO GRUPO MUNICIPAL DO BNG

Non habendo ningunha intervención máis e sometida a moción do grupo municipal
do BNG a votación ordinaria prodúcese o seguinte resultado:

Votos a favor: 13 (6 do grupo municipal do PP; 4 do grupo municipal do
PSdeG-PSOE;  2  do  grupo  municipal  do  BNG  e  1  do  concelleiro  non
adscrito)
Votos en contra: 0
Abstencións: 0

Polo  que  o  Pleno  da  Corporación  acorda,  por  unanimidade  dos  membros
presentes, aprobar a moción presentada polo grupo municipal do BNG. 

A continuación o voceiro do grupo municipal do PP, Sr. Fernández Mirás dá lectura
a parte resolutiva da moción. 

VOTACIÓN DA MOCIÓN DO GRUPO MUNICIPAL DO PP

Non habendo ningunha intervención e sometida a moción do grupo municipal do
BNG a votación ordinaria prodúcese o seguinte resultado:

Votos a favor: 13 (6 do grupo municipal do PP; 4 do grupo municipal do
PSdeG-PSOE;  2  do  grupo  municipal  do  BNG  e  1  do  concelleiro  non
adscrito)
Votos en contra: 0
Abstencións: 0

Polo  que  o  Pleno  da  Corporación  acorda,  por  unanimidade  dos  membros
presentes, aprobar a moción presentada polo grupo municipal do PP. 

MOCIÓN DO GRUPO MUNICIPAL DO PP

O voceiro do grupo municipal do PP, Sr. Fernández Mirás procede a dar
lectura ao texto da moción (parte expositiva) o cal figurará a continuación. 

Concluída a intervención do Sr. Fernández Mirás sométese a votación ordinaria a
urxencia producíndose o seguinte resultado:

Votos a favor: 9 (6 do grupo municipal do PP, 2 do grupo municipal do
BNG e 1 do concelleiro non adscrito)
Votos en contra: 0
Abstencións: 4 (4 do grupo municipal do PSdeG-PSOE)

Polo que alcanzada a maioría absoluta necesaria queda aprobada a urxencia da
moción.  

Contido/texto íntegro da moción: 

EXPOSICIÓN DE MOTIVOS
Nos últimos anos, aumentou o fenómeno da ocupación ilegal de vivendas por parte das
mafias en España e continuou o incremento das denuncias por allanamento ou ocupación
a domicilios, segundo datos do Ministerio de Interior. 
A  vivenda  protéxese  no  ordenamento  xurídico  español  para  evitar  a  ocupación
(«okupación»,  como  popularmente  se  coñecen  estas  accións  ilegais),  tanto  desde  a
perspectiva penal como civil e administrativa. A ocupación, en efecto, é a tenencia ou
posesión dun ben de maneira ilexítima e ilegal, en contra da vontade do propietario ou
posuidor con título ou dereito.
O Código Penal contén, en primeiro lugar, o delito de usurpación no artigo 245, como
medida  evidentemente  desalentadora  do  movemento  da  denominada  ocupación  (en
palabras da Sentenza do Tribunal Supremo 720/2018, do 13 de decembro de 2018).
Esta resolución tamén indica que «concorrendo espazos de protección superpostos» a
vivenda  protéxese  na  vía  civil  «a  través  dos  procesos  ‘‘sumarios’’  de  protección  do
dereito real rexistrado (artigo. 250.1.7 Lei de Axuizamento Criminal en relación co artigo
41 Lei Horizontal), interditais ( artigo 250.1.4 Lei de Axuizamento Criminal en relación co
446 do Código Civil) ou do desafiuzamento por precario (con forza de cousa xulgada, e
por iso con plenitude de coñecemento e medios probatorios, relativo ao ámbito posesorio
de cuxa recuperación se trata), con fundamento no dereito á posesión real do titular,
coas consecuentes facultades de exclusión e de recuperación posesoria, derivados do
Código  Civil  e  da  Lei  de  Axuizamento  Criminal  (sen  que  poida  opoñerse  a  posesión
clandestina e sen coñecemento do posuidor real que, conforme ao artigo 444 do Código
Civil non afectan á posesión)». 
A defensa contra actos que perturben a posesión dun inmoble destinado a vivenda que
se contén no mencionado artigo 250.1.40 da Lei 1/2000, do 7 de xaneiro, de Axuizamento
Civil, foi modificado pola Lei 5/2018, do 11 de xuño, con resultados moi positivos en canto
ao acortamento de prazos e axilización de procedementos, cun tratamento especial do
xuízo verbal para o exercicio do interdito de recobrar a posesión, permitindo pedir  a
inmediata recuperación da plena posesión dunha vivenda ou parte dela, sempre que se
viu  privada  dela  sen  o  seu  consentimento  a  persoa  física  que  sexa  propietario  ou

posuidor lexitimo por outro título e as entidades sen animo de lucro con dereito a posuír a
vivenda e as entidades públicas propietarias ou posuidoras lexítimas de vivenda social.
En terceiro lugar, a vivenda protéxese administrativamente a través da Lei Orgánica de
Seguridade Cidadá na que se recolle como infracción leve no artigo 37 do seu texto a
ocupación de calquera inmoble, vivenda ou edificio alleos, ou a permanencia neles, en
ambos  os  casos  contra  a  vontade  do  seu  propietario,  arrendatario  ou  titular  doutro
dereito sobre o mesmo, cando non sexan constitutivas de infracción penal. 
As tres vías xurídicas redundan na protección do dereito á vivenda (que é un principio
reitor  do  artigo  47  da  Constitución  Española)  e  o  dereito  á  propiedade  privada  sen
esquecer a función social determinada legalmente desta (que é un verdadeiro dereito
contido no artigo 33 da Constitución Española, no Capítulo Segundo do Título Primeiro,
referente  aos  dereitos  e  liberdades,  que  se  sitúa  entre  os  «dereitos  e  deberes  dos
cidadáns» da Sección 2.a). 
Pero  ademais  das  medidas  legais  xa  existentes  para  combater  esta  forma  de
delincuencia  e  salvagardar  a  propiedade  ou  a  posesión  lexítima  e  pacífica,  o
ordenamento  xurídico  debe  ser  adaptado  e  mellorado  para  permitir  unha  protección
efectiva dos titulares de dereitos e, ademais, a de ter en conta un ben xurídico a protexer
que  ata  o  de  agora  non  tivo  debida  consideración:  a  convivencia  veciñal  pacífica  e
respectuosa en aras da seguridade das persoas e as cousas. Trátanse de situacións, moi
comúns, en que a ocupación dunha vivenda de maneira ilegal e en contra do titular da
mesma se produce comportando unha alteración da convivencia veciñal, é dicir, non se
entende  unicamente  perturbado  o  dereito  do  propietario  ou  posuidor  lexítimo,  cuxa
defensa xa contempla o ordenamento xurídico, senón que se provoca unha inseguridade
dos veciños da comunidade de propietarios na que se instalaron os ocupantes ilegais. Ás
veces por ruptura das normas de réxime interno de convivencia, por realizar actuacións
prohibidas, nocivas, insalubres ou en xeral vedadas ao resto de veciños que sé conviven
con títulos xurídicos. As duras consecuencias non só para a propiedade, senón para a
seguridade que ten a ocupación nas súas diversas formas, aconsellan un reforzo das
medidas  actualmente  existentes  no  ordenamento  xurídico,  tanto  a  nivel  penal  como
administrativo e civil. A iso ha de unirse un ámbito, o da Comunidade de Propietarios, que
sendo civil, tiña quedado ata o de agora sen mención xurídica.
En definitiva, trátase de asegurar o desaloxo inmediato da vivenda ocupada no caso de
que a situación sexa de flagrante delito, e no caso de que non o sexa, en 24 horas por
parte da Policía; a recuperación do delito de usurpación de bens inmobles con penas de
entre 3 e 5 anos para que se poidan tomar medidas cautelares; así como a imposibilidade
de que se poidan empadroar e ter acceso a determinar beneficios e de endurecer as
penas no caso de que se trate de mafias organizadas.
Así como deslindar con claridade as situacións de vulnerabilidade ou exclusión social por
motivo de vivenda e de protección ás familias en situación de emerxencia social,  co
fenómeno da ocupación ilegal a que esta iniciativa responde. A un “okupa” non se lle
desafiuza,  desalóxaselle,  e  ao  vulnerable  protéxeselle,  sen  que  o  Estado  traslade  á
cidadanía as súas propias responsabilidades en ningún destes dous casos.
Por iso, o Grupo do Partido Popular  no Concello de Malpica de Bergantiños, presenta a
seguinte:

PROPOSTA DE ACORDO

O Pleno do Concello de Malpica de Bergantiños insta o Goberno da Nación a que proceda
a:
1. Modificar os artigos 245 e 269 da Lei Orgánica 10/1995, do 23 de novembro do Código
penal  para  endurecer  as  penas  en  caso  de  ocupación  da  vivenda  ou  inmoble,
especialmente no caso de mafias. Recuperar o delito de usurpación de bens inmobles con
penas de entre 3 e 5 anos.
2.  Incluír  novas medidas procesuais  na Lei  de  Axuizamento Criminal  para  mellorar  a
protección  das  persoas  físicas  ou  xurídicas  que  sexan  propietarias  ou  posuidoras
lexítimas dunha vivenda ou inmoble co obxectivo de recuperar a plena posesión dunha
vivenda ou parte dela, sempre que se viron privados da mesma sen o seu consentimento.
Proceder ao desaloxo da vivenda ocupada en situación de flagrante delito ou, no caso de
que non o sexa, en 24 horas por parte da Policía. 
3.  Modificar  a  Lei  49/1960  sobre  propiedade  horizontal  para  que  se  habilite  ás
comunidades de propietarios como persoas xurídicas para que poidan iniciar os procesos
de recuperación da vivenda en aras dunha mellor convivencia e evitando actividades
molestas, insalubres, nocivas, perigosas ou ilícitas. 
4. Incluír un novo apartado no apartado 4 do artigo 18 da Lei 7/1985, do 2 de abril, de
Bases de Réxime Local para evitar a inscrición no padrón municipal dun ocupante ilegal
definido  na Lei  Orgánica  contra  a  ocupación  ilegal  e  para  a  convivencia  veciñal  e  a
protección da seguridade das persoas e cousas nas comunidades de propietarios. 
Así como solicitar que esta inscrición se considere nula e non constitúa proba da súa
residencia ou domicilio nin lles atribúa ningún dereito. A tales efectos, os Concellos darán
de baixa de oficio ou a instancia do propietario ou posuidor real lexítimo as inscricións en
canto tivesen coñecemento diso.
5.  Modificar  a  lexislación  tributaria  para  a  redución  de  obrigacións  contributivas  de
arrendadores que xustifiquen a non percepción de rendas. 
Así mesmo, acorda dar traslado desta moción ao Presidente do Goberno de España, á
Ministra de Xustiza, á Ministra de Transporte, Mobilidade e Axenda Urbana, así como aos
Portavoces dos Grupos Parlamentarios das Cortes Xerais, e á Xunta de Goberno da FEMP.

O voceiro do grupo municipal do BNG, Sr. Varela Varela:  “Nós votamos a
favor da urxencia porque cremos que os debates son todos bos, a pesar de que cremos
que non é urxente, a urxencia non a vexo pero está ben que se debata...

Eu en dous minutos non podo ler todo isto, hai tantos tecnicismos... eu creo que
llo damos a un avogado e en media hora non sabe dicir de que vai isto... polo tanto, nós
non podemos votar a favor dunha cousa que en dous minutos aínda que a leamos tres
veces cos tecnicismos que ten non sabemos nin de que vai... se vostedes a presentaran
fai tres días... esta moción é moi complexa desde o meu punto de vista”. 

O voceiro do grupo municipal do PSdeG-PSOE, Sr. Pardo Añón: “No punto
número un dis que haxa un endurecemento das penas... iso non resolve o problema; no
punto número dous dis que sexa a policía a que faga o desaloxo sen un mandamento
xudicial,  iso non é posible...  no punto número tres dis que sexan as comunidades de
veciños as que apliquen o desaloxo, que os veciños vaian as mans; o punto número catro
cambio de domicilio que incumbe aos concellos e o punto número cinco que non se cobre
o IBI mentres estea ocupado..”. 

O concelleiro non adscrito, Sr. Cañizo Garrido: “E  simplemente contra os
ocupas”. 

O voceiro do grupo municipal do PSdeG-PSOE, Sr. Pardo Añón:  “Aquí hai
máis  cousas,  dis  que a responsabilidade de facer  a forza a asuman os  veciños para
desaloxar aos ocupas, hai que dicir á xente o que din estes puntos... é o que dicía o BNG,
hai moi pouco tempo para estudala”. 

O  voceiro  do  grupo  municipal  do  PP,  Sr.  Fernández  Mirás:  “Ao  meu
entender a moción estará ben, estará mal... eu só digo unha cousa: se calquera dos que
estamos aquí tiveramos a casa ocupada... se ti vas de vacacións e cando volves tes a
casa ocupada ...  e se cadra aínda estás pagando a hipoteca e tes a casa ocupada ...
haberá que buscar unha forma dentro da legalidade de poder botar a esa xente, ben polo
propietario en si  ou ben pola comunidade de veciños, porque esa xente que está de
ocupa non te pediu permiso a ti, nin a policía para estar nela... porque calquera dos que
estamos aquí se tiveramos unha persoa dentro da casa... despois de botalo fóra ter que
arranxar a casa...  Entendo que haberá que mirar medidas legais...  entendo que algo
haberá que facer”. 

O voceiro do grupo municipal do PSdeG-PSOE, Sr. Pardo Añón: “Se se vai
aprobar isto... cando se aprobe que unha comunidade de veciños faga o desaloxo, sabes
o que vai pasar? Que van andar as guerreadas... pode haber mortes ... o que está claro é
que se aprobamos isto vai  ser “ojo por ojo diente por diente”...  que se maten entre
veciños para botar a un fóra”. 

O voceiro do grupo municipal do PP, Sr. Fernández Mirás: “Non é o como di
vostede, é que as comunidades pidan legalmente a intervención da xustiza, non coller o
sacho para ir en contra dun ocupa”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “Se
aprobamos isto é o que vai suceder”. 

 O voceiro do grupo municipal do BNG, Sr. Varela Varela: “Eu creo que non
temos coñecementos para interpretar isto ... non somos xuristas”. 

A concelleira do grupo municipal do PP, Sra. Doldán Pose: “O único que se
está dicindo é que a comunidade de veciños poda facer unha xunta e que se aprobe
iniciar o trámite para desaloxar aos ocupas, nada máis”. 

O voceiro do grupo municipal  do PSdeG-PSOE,  Sr.  Pardo Añón:  “Punto
número tres di: “Modificar a Lei 49/1960 sobre propiedade horizontal para que se habilite
ás  comunidades  de  propietarios  como  persoas  xurídicas  para  que  poidan  iniciar  os
procesos de recuperación...”, unha comunidade de veciños é unha persoa xurídica...?”

A  concelleira  do  grupo  municipal  do  PP,  Sra.  Blanco  Gorín:  “Cantas
comunidades de veciños non viven amendrentadas polos ocupas e se ven incapacitadas
para botalos fóra”. 

Prodúcese un cruce de intervencións entre os/as concelleiros/as. 

O Sr.  Alcalde-Presidente:  “Respecto a  urxencia,  entendo que é unha cousa
urxentísima porque o estamos vendo todos os días... Sobre que a lei: está mal e non se
está facendo nada polo goberno... con isto non quere dicir que se faga a pés “juntillas” o
que dicimos aquí... nós instamos ao goberno nada máis...

A urxencia está máis que demostrada, xente que ten ocupada a casa que ten que
seguir pagando a contribución, a luz... que non lla podes cortar. A lei está pero non ao
100%, haberá que suplementala... agora ata hai mafias... se mete a xente na casa e tes
que quedar mirando para eles. 

Nós desde o PP o único que instamos é ao goberno e dicimos como podería ser, ao
final vai ser o goberno... vai o Congreso... 

Creo que aquí non se dixo nada que non sexa real e necesario. É algo que non se
resolve, e levamos anos así, e por parte do goberno... non se modificou a lei, hai que
pedir que se modifique... que se poda actuar... por que non lle podo dicir a FENOSA: corte
a luz que non lle pago máis?”

O voceiro do grupo municipal do BNG, Sr. Varela Varela: “Isto é urxente, e
nos presentamos unha moción para que non morrese a xente no porto e non aprobaron a
urxencia”.  

O Sr. Alcalde-Presidente: “Porque xa se votara neste pleno”.  

Non habendo ningunha intervención máis e sometida a moción do grupo municipal
do PP a votación ordinaria prodúcese o seguinte resultado:

Votos a favor:  7 (6 do grupo municipal  do PP e 1 do concelleiro non
adscrito)
Votos en contra: 2 (2 do grupo municipal do BNG)
Abstencións: 4 (4 do grupo municipal do PSdeG-PSOE)

Polo que o Pleno da Corporación acorda,  por maioría  dos  membros presentes,
aprobar a moción presentada polo grupo municipal do PP. 

PARTE II: CONTROL ÓRGANOS DE GOBERNO  

6º.- DACIÓN DE CONTA DAS RESOLUCIÓNS DA ALCALDÍA.

En cumprimento do disposto no artigo 42 do Real Decreto 2568/1986, do 28 de
novembro, polo que se aproba o Regulamento de Organización, Funcionamento e Réxime
Xurídico das Entidades Locais,  dáse conta das resolucións da Alcaldía desde a última
convocatoria  da  sesión  ordinaria  celebrada  polo  Pleno  da  Corporación,  Resolución
Resolución 375/2022 a Resolución 507/2022.

7º.-  DACIÓN  DE  CONTA  DA  MOROSIDADE  CORRESPONDENTE  AO  SEGUNDO
TRIMESTRE DO EXERCICIO 2022, EN APLICACIÓN DO ARTIGO CUARTO DA LEI
15/2010,  DO 5  DE  XULLO,  ENVIADA AO MINISTERIO DE  HACIENDA EN DATA

29/07/2022.  ASÍ  MESMO,  DÁSE  CONTA  DOS  INFORMES  DE  TESOURARÍA  E
INTERVENCIÓN EMITIDOS EN DATA 29 DE XULLO DO PRESENTE ANO (EXPTE.
2022/X999/000324).

Dáse  conta  da  morosidade  correspondente  ao  segundo  trimestre  do  exercicio
2022, en aplicación do artigo cuarto da Lei 15/2010, do 5 de xullo, enviada ao Ministerio
de Hacienda en data 29/07/2022. Así mesmo, dáse conta dos informes de tesouraría e
intervención emitidos en data 29 de xullo do presente ano (Expte. 2022/X999/000324)

8º.-  DACIÓN  DE  CONTA  DA  REMISIÓN  DOS  ESTADOS  DE  EXECUCIÓN  DO
ORZAMENTO,  CORRESPONDENTES  AO  SEGUNDO  TRIMESTRE  DO  EXERCICIO
2022,  REMITIDOS  AO  MINISTERIO  DE  HACIENDA  EN  DATA  29/07/2022  EN
APLICACIÓN  DO  DISPOSTO  NO  ARTIGO  16  DA  ORDE  DO  MINISTERIO  DE
HACIENDA 2105/2012, DO 1 DE OUTUBRO (EXPTE. 2022/X998/000101).

Dáse conta da remisión dos estados de execución do orzamento, correspondentes
ao segundo trimestre do exercicio 2022, remitidos ao Ministerio de Hacienda en data
29/07/2022 en aplicación do disposto no artigo 16 da Orde do Ministerio de Hacienda
2105/2012, do 1 de outubro (Expte. 2022/X998/000101).

9º.- DACIÓN DE CONTA DA REMISIÓN AO MINISTERIO DE HACIENDA EN DATA
02/08/2022  DAS LIÑAS FUNDAMENTAIS DO ORZAMENTO 2023, EN APLICACIÓN
DO  DISPOSTO  NO  ARTIGO  15.1  DA  ORDE  DO  MINISTERIO  DE  HACIENDA
2105/2012, DO 1 DE OUTUBRO (EXPTE. 2022/X998/000102).

Dáse conta  da remisión ao Ministerio de Hacienda en data 02/08/2022 das liñas
fundamentais do orzamento 2023, en aplicación do disposto no artigo 15.1 da Orde do
Ministerio de Hacienda 2105/2012, do 1 de outubro (Expte. 2022/X998/000102).

10º.- ROGOS E PREGUNTAS.

ROGOS 

O voceiro do grupo municipal do BNG, Sr. Varela Varela: “O alumnado do
Concello de Malpica, unha vez rematada a ESO, para seguir cos estudos de Bacharelato
ou Ciclos Formativos, deben desprazarse a outros concellos da contorna xa que o noso
non  conta  con  centros  que  impartan  ditos  ensinos.  No  actual  curso  2022-2023
desprázanse  desde  o  concello  de  Malpica  ao  IES  Eduardo  Pondal,  do  concello  de
Ponteceso para continuar os estudos de bacharelato 1º e 2º, 33 alumnas/os e de ciclos
formativos, 18 alumnas/os.

No Plan de Transporte Público de Galiza contémplanse unha serie de vantaxes nas
viaxes  para  o  transporte  público.  Coa  Tarxeta  Xente  Nova  saen  gratis  as  viaxes
interurbanas no transporte público da Comunidade Autónoma de Galicia para os menores
de 21 anos, calquera que sexa a súa orixe e destino.

Actualmente  o  transporte  do  alumnado  do  concello  de  Malpica,  que  cursa  os
estudos  de  bacharelato  ou  ciclos  formativos  no  IES  Eduardo  Pondal  de  Ponteceso,

realízao a empresa J. Pombo con un coste de 1,20 euros por viaxe, polo que se produce
unha clara discriminación e un agravio económico para as familias dos rapaces e rapazas
do concello de Malpica.

 É por isto que rogamos ao grupo de goberno do concello de Malpica a que realice
as  xestións  oportunas,  ante  o  organismo  competente,  para  acabar  con  esta
discriminación e agravio económico, e que os rapaces e rapazas do noso concello que
teñen  que  desprazarse  ao  IES  Eduardo  Pondal  de  Ponteceso,  poidan  beneficiarse  da
gratuidade do servicio de transporte.

O Sr. Alcalde-Presidente:  “Estiveron falando persoalmente comigo, se estivo
mirando se tiñan dereito a tarxeta xoven, esa tarxeta é para transporte público, o que
pasa aquí é o de toda a vida, que non se descubre agora, é transporte privado porque
non  hai  un  transporte  público  que  coincida  co  horario,  logo  en  Carballo  hai  outras
combinacións que non é que sexan unha exquisitez... en Carballo podes acomodar os
horarios. Se estivo mirando se había eses dereitos e se podía esixir... este ano hai un lote
de nenos, son máis de 10, 10 ou 14”. 

O voceiro do grupo municipal do BNG, Sr. Varela Varela:  “Son 51, son de
bacharelato 33 e 18 de ciclos formativos”. 

O Sr. Alcalde-Presidente: “Os que viñeron falar comigo non me dixeron iso”. 

O voceiro do grupo municipal do BNG, Sr. Varela Varela: “Son 51”. 

O  Sr.  Alcalde-Presidente:  “Estivemos  mirando,  neste  caso  se  trata  dun
transporte privado polo que non lle tocaría a Transportes senón a Educación, se se quere
bonificar ou se quere facer un convenio sería Educación, porque non hai deseñada unha
ruta de transporte público a Ponteceso”. 

O voceiro do grupo municipal do BNG, Sr. Varela Varela: “Unha dúbida que
teño eu: o concello de Malpica non pode pedir que regulen esa liña?”. 

O Sr. Alcalde-Presidente: “Cando se fixo o plan de transportes xa se puxo iso
encima da mesa... dentro do plan de transportes se puxo que usando o transporte escolar
un veciño podería pagar e ir... 

 
As  liñas  en  si  desaparecen  porque  non  hai  usuarios,  por  exemplo  Malpica  a

Carballo houbo moito tempo que ía unha persoa soa... A de Ponteceso non é levar aos
nenos e traelos ás dúas da tarde, ten que ser unha ruta... non só que vaia a Ponteceso. 

As bonificacións se fixeron para o transporte público, que é un circuíto, e isto e un
transporte privado... De todas formas teño pedido unha reunión igual para falar do tema.
Que Educación subvencione este transporte? é difícil porque entón tería un transporte
deste tipo en moitas zonas nas que non hai transporte público. 

Hai outras opcións: que nós podamos crear para o ano que ven algún tipo de beca,
para axudar, non pagar o 100% porque iso é imposible”. 

O voceiro do grupo municipal do BNG, Sr. Varela Varela:  “Eu digo unha
cousa, cada vez os servizos van a menos tanto os bancarios como o transporte, ao final a
quen  beneficia  todo  isto?  Ás  grandes  cidades...  os  rapaces  nosos  como  non  temos
combinación teñen que pagar”. 

O Sr. Alcalde-Presidente:  “Como non temos usuarios para o transporte estes
van decaendo,  iso  é o  problema,  non podes ter  o  servizo para  levar  unha persoa a
Santiago. 

A Ponteceso non é de agora, non xurdiu agora, hai moitísimos anos que é así. 

Non hai unha liña porque non hai usuarios”. 

O voceiro do grupo municipal do BNG, Sr. Varela Varela: “Hai 51”. 

O Sr. Alcalde-Presidente:  “Iso non é unha liña de transporte público,  non é
unha liña levar os rapaces a Ponteceso, esperar por eles e traelos ás dúas da tarde”. 

O voceiro do grupo municipal do BNG, Sr. Varela Varela:  “Fóra disto que
faga o posible”. 

O Sr. Alcalde-Presidente: “Niso estamos”. 

O concelleiro do grupo municipal do PSdeG-PSOE, Sr. Garrido Suárez: “A
concellaría de servizos sociais: Seaia, San Xulián... Barizo, o Carme e San Pedro... isto ben
a que dúas iniciativas de concellería de servizos sociais e igualdade,...  coincidiu unha
paella popular pola igualdade coa festa de Cambre... non é normal que coincida cunha
festa patronal, hai 54 ou 55 semanas no ano ... e agora a excursión da terceira idade
coincide coa festa do Rosario de Cerqueda, coa complicación que é ir a excusión ou darlle
unha festa aos fillos e aos netos, o que pido que se teña en conta as festas patronais”. 

Sendo as 21:20 horas abandona a sesión, a interventora, Sra. Iglesias Gato. 

PREGUNTAS 

O voceiro do grupo municipal do BNG, Sr. Varela Varela:  “Unha persoa,
propietaria dunha vivenda na rúa Eduardo Vila Fano, presenta no rexistro do concello
unhas reclamacións por desperfectos ocasionados a raíz das obras de humanización que
se levaron a cabo nesta rúa a través da Consellería de Infraestruturas e Mobilidade da
Xunta de Galicia. Nunha noticia publicada o pasado 12 de agosto no xornal La Voz de
Galicia,  vostede  Sr.  Parga,  di  que  para  solventar  as  deficiencias  nesta  rúa,  foi
consensuada  unha  actuación  tanto  co  organismo  autonómico  como  coa  empresa
responsable das obras, unha vez finalizado o mes de agosto. Xa case rematado o mes de
setembro, as obras para arranxar esas deficiencias aínda non comezaron. 

Pode dicirnos, ou sabe xa, cando van comezar e que tipo de actuacións se van
levar a cabo para arranxar esas deficiencias? 

Realizouse  por  parte  do  concello  algunha  xestión  ou  informe  sobre  esas
reclamacións  polos  posibles  danos  ou  desperfectos  ocasionados  na  vivenda  de  esa
persoa?  

O Sr. Alcalde-Presidente: “Sobre o de vir arranxar a rúa é certo que dixen na
prensa que se ía vir a partir do 12 de setembro, foi o que me dixeron a min, porque tiñan
programado  vir  no  mes  de  agosto,  no  mes  de  agosto  é  imposible  e  menos  na  rúa
principal pola aglomeración de xente e coches que hai. Quedamos niso, eu preguntei
porque non daban vido e se me dixo que se estaba programando coa empresa o día de
vir, a min a empresa me dixo que ía vir para facer o cuartel da Guardia Civil e a mesmo
tempo facer a obra de arranxo da rúa principal, se me di que está en programación para
poder  fácelo  o  máis  pronto  posible,  agora  saben o que teñen que facer,  estamos  á
espera”. 

O voceiro do grupo municipal do BNG, Sr. Varela Varela: “Sabe no que vai
consistir?”

O Sr. Alcalde-Presidente:  “Polo que se me comentou hai zonas que se poden
arranxar e outras que hai que levantar, volver facer”. 

O voceiro do grupo municipal do BNG, Sr. Varela Varela:  “Realizouse por
parte do concello algunha xestión ou informe sobre esas reclamacións polos posibles
danos ou desperfectos ocasionados na vivenda de esa persoa?  

O  Sr.  Alcalde-Presidente:  “Está  en  urbanismo,  ten  que  facer  informe
preceptivo. Hai unha denuncia e tense que facer informe sobre esa denuncia. Segue o
seu curso como outras denuncias”. 

O voceiro do grupo municipal do BNG, Sr. Varela Varela: “No anterior Pleno
do 28 de xullo fixemos unha pregunta sobre un vertido de augas fecais ao mar que se
producía na estación de bombeo do saneamento do Caldeirón. Contestaron vostedes que
fora un problema puntual e que xa estaba arranxado. O pasado 31 de agosto producíase
un novo vertido nese mesmo punto, que non foi arranxado ata o día 5, cinco días nos que
a estación de bombeo do Caldeirón estivo vertendo merda ao mar sen que vostedes
moveran un só dedo para arranxar ese grave problema medioambiental. Polo tanto, a
nosa pregunta segue a ser a mesma: Que medidas teñen pensado tomar para que non se
repitan eses vertidos e por que tardaron 5 días en arranxar ese problema?

O concelleiro non adscrito, Sr. Cañizo Garrido:  “Fomos o mesmo día, o que
pasa é que hai  cousas que son tecnicamente imposibles de facer, non pasou porque
estea  nin  mal,  nin  ben,  nin  desatendida,  en  absoluto,  foi  un  accidente,  pasou  nese
momento que houbo un verquido, non foi nada extraordinario e se arraxou tan pronto se
puído arranxar, e se tomaron medidas”. 

O Sr. Alcalde-Presidente: “A solución non é fácil, porque a solución estaría en
nós, porque cando se mete no water o que non se debe de meter o que fai é estropear as
bombas, e ao estropear as bombas o que pasa se non traballan ...”. 

O voceiro do grupo municipal do BNG, Sr. Varela Varela:  “Se falla unha,
está a outra, fallaron as dúas?”. 

O Sr. Alcalde-Presidente:  “Iso se modernizou, había un sistema que cada vez
que había un fallo había que baleirar o pozo, e se decidiu meter un sistema de guía para
que se podan sacar as bombas sen baleirar o pozo, esa obra houbo que fácela”. 

O voceiro do grupo municipal do BNG, Sr. Varela Varela:  “Pero volveu a
pasar outra vez”. 

O Sr. Alcalde-Presidente: “E seguro que volve pasar”. 

O voceiro do grupo municipal do BNG, Sr. Varela Varela: “Pero haberá que
buscar unha solución”. 

O Sr. Alcalde-Presidente: “O primeiro que hai que facer cada vez que fagamos
unha obra, xa se está facendo, que se faga a separación de pluviais, a auga pluvial que
ven a esta zona do Caldeirón por exemplo é bestial só con que caía unha pouca auga. 

A segunda parte é, que por desgraza non sei o porqué, nas casas bótase de todo...
iso atasca as bombas. 

Moitos vertidos non pode haber cando esta auga está catalogada como excelente. 

Unha das  veces,  xa  cho  dixen,  foi  un  fallo  eléctrico  e  entrou  o  automático  e
bombeou, foi un fallo o tivemos que arranxar, e se arranxou. Despois a segunda vez se
atascaron as bombas, se sacaron para fóra, e estaban atascadas con toallitas...”.

O voceiro do grupo municipal do BNG, Sr. Varela Varela: “Pero hai que dar
unha solución. Fíxose algún estudo?”. 

O Sr. Alcalde-Presidente: “É un aliviadero, non é un pozo de saneamento, é un
pozo de aliviadero,  era un pozo da depuradora existente que se deixou como aliviadero,
se deixou para cando as bombas non deran por algún motivo, normalmente non ten que
aliviar aí. 

Isto é algo puntual, unha vez, dúas veces, non é un fallo sistemático... é un fallo
puntual pero que sabemos que nos vai volver pasar”. 

O  voceiro  do  grupo  municipal  do  BNG,  Sr.  Varela  Varela:  “Ante  o
comunicado que publicaron tres asociacións culturais, Carcaxía, Malante e Raigañas, na
que informan que non foron convidadas a participar no irmandamento co Concello de
Malpica del Tajo os días 2, 3 e 4 de setembro, e que para participar na Festa Galega o día
20 de agosto, o concelleiro de Turismo Sr. Alfredo Cañizo mandáballes recado catro días
antes,  16  agosto,  vostede  Sr.  Parga,  como  alcalde  de  este  concello:  Que  opina  ao
respecto de non convidar ás asociacións que pertencen ao noso concello, que son as que
mellor nos poden representar nese acto de irmandamento?”

O Sr. Alcalde-Presidente: “Primeiro cando se fai un comunicado está ben dicir
toda a verdade. As asociacións no seu momento invitáronse a ir ao irmandamento con
Malpica del Tajo, non neste última data senón na anterior que tivemos que anular, e polo
que fóra non puideron ir, a partir de aí o Sr. Cañizo pode expresar o que falou, porque

ningunha asociación veu falar  comigo nin veu queixarse...  viñeron agora que querían
falar comigo para transmitir o seu malestar. Tivemos unha reunión, estabamos todos, as
atendín, nunhas cousas dinlles a razón noutras non lles din tanto a razón pola forma. Niso
de que non son queridas e son maltratadas podemos demostrar, polo menos desde que
eu son alcalde, non sei para atrás, podemos demostrar que tiveron todo o que quixeron
desde cultura, agora Noelia, que está máis aquí, ten unha dedicación parcial e está máis
dedicada, podo dicir que están atendidas en todo o que piden e en todo o que se lles
pode axudar. O meu malestar é nese aspecto, porque non se di a verdade, dise unha
parte e se omite outra, no comunicado omítese que foron invitadas, podían dicir  que
foron invitadas con pouco tempo...  ou todo o que queirades, pero foron invitadas ao
primeiro acto que tivemos que anular, no acto primeiro si que se invitaron”. 

O voceiro do grupo municipal do BNG, Sr. Varela Varela: “Pero non se fixo”.

O Sr. Alcalde-Presidente:  “Non se fixo porque non viñeron as asociacións... é
moi bonito poñer que o goberno non invita as asociacións, iso é mentira”. 

Prodúcese un cruce de intervención entre os membros da corporación. 

O concelleiro non adscrito, Sr. Cañizo Garrido: “Acabou a Mostra de Olería na
que actuaron as  tres  asociacións e empecei  a  organizar  a  Festa Galega e tiña  dous
grupos, non tiña máis. Ses foi pedido pola Deputación e a Deputación non o concedeu.
Cando empecei a Festa Galega foi despois da Mostra, falei coa Charanga de Buño, para
dous días, o venres e o sábado... 

O representante de Ses chamoume, mira nos temos cerrada a nosa páxina para
Malpica, eu lle dixen eu con vós non falei para nada, o que pasa que eles non sei de que
maneira cerraron para Malpica, queremos 13.500 € máis IVE, eu lle dixen que ofrecía
6.000 ou 7.000 €, non me acordo ... pero tedes que traer todo, son... Viñeron por 6.000
ou 7.000 €, porque me fixeron prezo que senón non viñan... o sábado non tiña a ninguén,
quedei sen xente para o sábado, o sábado, perdón, estaba Arredores pero non tiña outra
actuación... eu o que lle dixen ás asociacións é moi sinxelo: é o mesmo espectáculo que
fixestes en Buño hai oito días, pero non porque me faltaran grupos. 

Por parte da Concellaría de Turismo, que son eu, non existe ningún malestar coas
asociacións...,  colaborando  en  todo  momento  cando  me  foi  solicitado...  sempre  din
prioridade a que participaran en todos os actos que se levaban a cabo desde a miña
concellería,  nesta  última  lexislatura  podemos  observar  como o  concello  contou  coas
asociacións nas distintas parroquias de Malpica e en Malpica, servizos polos cales foron
realizadas as seguintes facturacións: 2015, 2016, 2017, 2018, 2019, 2020, 2021 e 2022,
Malante: 24.850 €; Raigañas: 5.100 € e Carcaxía: 7.294 €, a diferenza é porque Raigañas
e Caracaxía non tiñan grupo de gaiteiros.  

Desde o concello cédese todos os anos de forma exclusiva ao inicio do curso ás
distintas agrupacións para os seus ensaios o Centro Cívico a Malante, o Centro de Seaia a
Carcaxía  e  a  Raigaña  o  Centro  Social  das  Pozacas,  de  forma  desinteresada  e  sen
obxección algunha por parte do concello. Así mesmo, colaboro en todas as peticións que
me trasladan na medida do posible....”. 

O voceiro do grupo municipal do BNG, Sr. Varela Varela: “Ti dis que non lle
cobrades polo uso dos locais, pero nin a elas nin ás outras”. 

O  Sr.  Alcalde-Presidente:  “Estamos  falando  dunhas  asociación  culturais  e
estamos falando de cultura”. 

Prodúcese un cruce de intervención entre os concelleiros, Sr. Cañizo Grarrido e Sr.
Varela Varela.

O concelleiro non adscrito, Sr. Cañizo Garrido: “A miña sorpresa xurde ao ver
o comunicado das tres asociacións nas que manifestan o seu descontento e contan a súa
versión dos feitos acaecidos en relación co irmandamento con Malpica del Tajo e coa
Festa Galega ...

En  ningún  momento  por  parte  do  Concello  e  en  concreto  pola  concellaría  de
turismo púxose en dúbida ningunha das reclamacións feitas por parte das asociacións,
polo concello recibiron a máxima colaboración, feitos que foron mal interpretados, non
sei por que razón, se quere empregar para sacar rédito político, porque eu a nivel persoal
cando falei coas distintas asociacións por parte de ningunhas asociación se manifestou
rexeitamento ou mala resposta, teño whatsApps que así o demostran. 

En relación aos feitos acaecidos pola miña persoa nunca se fixo desprezo algún ás
asociacións do concello pero como están un pouco inquedos vou resumir brevemente o
acaecido... Pola miña parte solicito ás distintas asociacións se me podían acompañar a
Malpica del Tajo cun grupo de gaiteiros,... eu en ningún momento solicitei que fose unha
actuación fóra de serie nin un grupo masivo, soamente pedín por parte das tres que se
organizasen para poder acompañarme e non excluír a ninguén, pasado o tempo recibo un
whatsApp, en concreto o xoves no que se me confirman: Alfredo non podemos ir porque
nos coincide con actos de fin de curso e non temos xente. Cousa que non é de todo certa
porque se pode ver no rexistro que non coinciden as datas de remate de curso coas
actuacións de Malpica del  Tajo.  Á vista disto o xoves que é día trinta,  queda escaso
marxe de tempo, xa que estaban previsto para o día catro, cancelase todo ao meu pesar. 

 
Sen  novidade  comezamos  a  Mostra  de  Oleria...  comezo  a  organizar  a  Festa

Galega...  solicito  se  poden  facer  unha  actuación  como tiñan feito  había  dez  días  na
Mostra  de  Oleria,  sendo  a  resposta  negativa,  ...  non  nos  dá  tempo,  non  temos
ensaiado ...”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “A
asociación que respondeu así ten toda a razón porque non é o mesmo preparar unha
actuación... porque se cadra para Buño preparouse e ían certas persoas e se cadra en
catro días non podes xuntar ás mesmas persoas para que fagan o mesmo... non tes
razón... cando tocas unhas pandeiretas, unhas gaitas e tes un grupo e tocas a tres voces
se na seguinte só te veñen catro tes que tocar a unha voz...”. 

Prodúcese cruce de intervencións entre os concelleiros principalmente entre o Sr.
Cañizo Garrido e Sr. Pardo Añón. 

 
O Sr. Alcalde dirixe ao concelleiro, Sr. Cañizo Garrido para que continúe a súa

intervención. 

O concelleiro non adscrito, Sr. Cañizo Garrido: “Chamei ao grupo Donaire, o
chamei ás nove da mañás e ás once tiña resposta”. 

O voceiro do grupo municipal  do PSdeG-PSOE, Sr.  Pardo Añón:  “Canto
cobraron?”

O concelleiro non adscrito, Sr. Cañizo Garrido: “2.000 €”. 

Novo cruce de intervencións entre os concelleiros. 

O voceiro do grupo municipal do BNG, Sr. Varela Varela: “No anterior pleno
ordinario a unha pregunta do BNG sobre os resultados dos estudos que está a facer a
Xunta de Galicia das correntes na dársena do porto de Malpica, vostede respostou que
acababan de rematar o estudo e que están volcando os datos nun modelo matemático e
en setembro teremos as distintas alternativas para poder decidir o que se vai facer. Xa
case rematado o mes de setembro: cales son as alternativas que propoñen desde Portos
de Galicia para mellorar a seguridade no porto de Malpica?”. 

O  Sr.  Alcalde-Presidente:  “De  momento  non  mas  pasaron...  remataron  as
medicións, a semana pasada viñeron buscar o aparato... no mes de setembro ían volcar
os datos e partir de aí farían o estudo para ver que opcións se podían barallar, a día de
hoxe non te podo dicir outra cousa que a que me dixeron a min. Supoño que tan pronto
teñan os datos chamarán ao concello e a confraría e nos dirán: hai isto”. 

O voceiro do grupo municipal do BNG, Sr. Varela Varela: “En canto crise da
auga que estamos a padecer os veciños e veciñas de Malpica no BNG esperamos polo
informe  que  vostede  dixo  que  farían.  Unha  vez  teñamos  a  información  dispoñible,
analizaremos os pasos que seguiu o goberno municipal na xestión de esta crise que xa se
está alongando moito no tempo.

Desde  o  primeiro  momento  o  BNG  insistiu  na  necesidade  en  que  o  goberno
municipal centrase todos os esforzos en solucionar o antes posible o problema, e buscase
unha solución para que os veciños e veciñas afectados tiveran garantido o subministro de
auga, tanto en cisternas como en auga embotellada.

Tamén presentamos propostas: realización de un estudo para a modernización e
mellora da ETAP de Ponte Berrón; a mellora da rede de subministro e dos depósitos de
almacenamento de auga se fose necesario; outros sistemas de depuración da auga, máis
eficaces  e  modernos;  estudo  sobre  novas  captacións  de  auga,  novos  mananciais,
posibilidade de realizar un embalse ou outras captacións que poidan complementar a
ETAP de Ponte Berrón.

En canto ao reparto de auga vimos varias deficiencias e así llo trasladamos na
última reunión que mantivemos:  houbo unha discriminación no reparto,  aos negocios
repartíuselle auga a domicilio, e sen embargo os veciños e veciñas das parroquias tiveron
que desprazarse  varios  quilómetros  polos  seus  propios  medios  para  poder  conseguir
auga; a cantidade de auga entregada por casa era escasa e que só se puxo un punto de
reparto de auga en cada parroquia. 

Nos  propuxemos  realizar  un  mellor  reparto  nas  parroquias,  con  dous  ou  tres
puntos de recollida como mínimo, especialmente nas máis grandes e facilitar un teléfono
de contacto para que as persoas que non tivesen posibilidade de desprazarse, sobre todo
persoas  maiores  ou  dependentes,  que  fose  persoal  do  concello  o  encargado  do
subministro de auga a domicilio.

Nós fíxemos propostas para a solución do problema como para o reparto da auga,
esperamos  pola  elaboración  de  ese  informe  para  o  seu  estudio,  pero  temos  unha
pregunta:  Quen marca as  directrices  e o  plan de traballo  a  seguir  para solucionar o
problema serían os técnicos de Augas de Galicia ou unha empresa externa contratada?
Quen está emitindo informes? Hai informes técnicos para solucionar o problema?”

O Sr. Alcalde-Presidente:  “Como os dixen houbo unha reunión con Augas de
Galicia e con Sanidade catro días despois de cortar a auga, nesa reunión se aportaron
suxestións,  como  xa  os  dixen,  tanto  por  Sanidade  como  por  Augas  de  Galicia  que
deberiamos de facer urxentemente. O primeiro paso, cortar a auga para a inxesta para o
resto si que se podía utilizar e despois as actuación a facer urxentemente para poder
restablecer  o  servizo,  sempre  que  nolo  permítese  o  río.  Unha  das  cousas  que  se
determinou que había que facer era cambiar os areeiros na ETAP; despois se fixo un
clorado de peróxido de hidróxeno na saída do decantador, para que se pousara a materia
orgánica  o  máximo  posible  e  non  fora  aos  depósitos;  facer  un  bypass,  se  fixo  un
provisional,  no  Monte  da  Pedra  Queimada  para  mandar  auga  directa  sen  clorar  ao
depósito das Papeiras; no Monte Neme se meteu o sistema de clorado. O problema de
arrastre do río é difícil... cando nos dá ben, nós facemos analíticas, pedimos a Sanidade
que veña para que faga dúas analíticas... o acordo é que dean tres analíticas ben para
que a auga poda ser aberta ao consumo... ben Sanidade é dá mal, é algo fluctuante... Ao
Monte Neme aparte do clorado se puxeron as chemineas para que corra o aire porque
había  unha  calor  excesiva.  Esas  son  as  accións  correctivas  que  se  podían  facer  ao
momento, despois se fixo a limpeza dos depósitos e o purgado de toda a rede... tamén o
río leva a auga que leva e temos que estar xogando con iso... para que non nós falte a
auga para a hixiene... Todo isto saíu desa reunión. 

Despois eu encarguei a unha enxeñería, que traballa para a Xunta, que fixera un
informe xeral  de todo o que necesitariamos mellorar.  A empresa que traballa para o
concello, aínda que non ten contratado ese asesoramento, porque non o contratastes
vós, só ten un contrato para os contadores e analíticas, sempre estivo aí para todo o que
necesitamos, e traballou conxuntamente cos nosos traballadores para poder restablecer
Nariga e Monte Neme. Os últimos análises que se fixeron dan outra vez ben, esta semana
non pedín que se viñera analizar por parte de Sanidade porque flutuaba, hoxe falando
con Patricia a do laboratorio... podemos organizar para que veñan o luns ou martes facer
os análises... faltan os resultados de onte e de hoxe, os parámetros daban por debaixo
dos 100. 

Por que non damos resolto o problema do Monte Neme e Nariga? Nariga é un
problema importante, se está estudando dividir o depósito porque ten un capacidade moi
grande e a auga ten que estar sempre circulando, se auga non circula pode dar máis
trihalometanos. Estamos mirando de comprar ou alugar dous depósitos de 20.000 litros
cada un e poñelos externos para poder traballar... hai que cambiar o solo porque está
gastado e ademais hai  sitios difíciles de limpar,  hai  que cambiar o chupón ...  Estase
mirando porque non hai depósitos para alugar, valen un 3.500 € cada un e a nós só nos

fan  falta...  pero se os  temos que comprar  os  temos que comprar...  só  nos fan falta
mentres se fai a obra e se está mirando se os hai de segunda man, se está mirando. 

No tema do Monte Neme o problema está en que temos moito trazado de tubaria
desde Papeiras. 

Eses dous depósitos son os que están dando a lata, mentres dean a lata non os
podemos abrir.  Temos  dous  depósitos  abertos  que abastecen ao  80% da poboación,
están abertos porque Sanidade nos autorizou a abrilos,  a  xente pode estar  tranquila
porque Sanidade está a controlar a auga, como os outros dous non os podemos abrir
porque non dan ben os parámetros... quere dicir que se pode usar a auga, o que non
quere dicir que non teñamos que volver cortar outra vez porque o río unhas veces leva
auga ... me chama a atención e o puxen en coñecemento de Augas de Galicia que o río
ás dez da noite leve auga e as seis da mañá as bombas estean en seco. Isto é algo moi
grave, non se pode estar collendo auga do río. 

O informe o está preparado Patricia do laboratorio que traballa para nós, ten as
analíticas todas e o presentarmos tan pronto sexa posible, se presentará un dossier con
todo o que pasou este mes e as actuacións que tivemos. 

Actuacións a longo prazo: unha delas é a dun decantador novo, máis grande que o
que temos, a previsión é que se faga onde está o outro na propia ETAP, de lado e no
momento que teñamos o decantador listo para funcionar modernizar o que temos, e así
ter dous decantadores que é o que precisamos para que a auga decante con máis tempo,
porque por exemplo o consumo en verán é excesivo e non estamos deixando decantar
suficiente. Hai que modernizar a ETAP, e é un lote de cartos, é o que hai que facer, non
queda máis remedio, pediremos axudas a onde haxa que pedilas e se fará todo isto”. 

O voceiro do grupo municipal do BNG, Sr. Varela Varela: “O mantemento se
estaba facendo?’”. 

O Sr. Alcalde-Presidente:  “Si se estaba facendo. A ETAP vai a auga, sae do
decantador e vai aos filtros... os filtros van por area e máis teñen uns sopradores .... auga
pasa polos areeiros e despois vai aos depósitos...”. 

O voceiro do grupo municipal do BNG, Sr. Varela Varela: “Non digo iso, se
estaba facendo o mantemento habitual?”

O Sr. Alcalde-Presidente: “Si, se estaba facendo, de feito, na última lexislatura
se cambiamos os motores de bombeo que eran grandísimos e se pasou a uns motores
inferiores de menor consumo, púxose todo o que é o exterior novo, a tubaria en aceiro...
o sistema se automatizó, podendo comprobar os operarios por teléfono desde a casa se
paraba unha bomba.... Agora que hai que mellorar, si, que hai que cambiar o decantador,
si.

Sobre  as  captacións  xa  vós  dixen  no  seu  momento,  estamos  a  traballar  na
posibilidade das charcas de Cerámicas El Progreso... porque hai vexetación, hai animais,
hai de todo nesas charcas, se fixo unha análise, porque iso se podería verter no propio río
que ven a nós.  Hai  outra  captación que é  a  de  Portos,  se fixo  un estudo na última
lexislatura da fonte de Pedra Queimada que surtía o  depósito  que deixou de utilizar

Portos cando empezou ser obrigatorio ter auga clorada, esa fonte se analizou no seu
momento o caudal,  habería que volver a revisar, aí sería só bombear, estamos niso”. 

O voceiro do grupo municipal do PSdeG-PSOE, Sr. Pardo Añón:  “Vostede
cre realmente que os veciños do concello confían en que poden beber a auga municipal
onde xa está apta para o seu consumo?”.  

O Sr. Alcalde-Presidente: “Eu si, eu xa sei que vostede dixo que non pero eu
si”. 

O voceiro do grupo municipal do PSdeG-PSOE, Sr. Pardo Añón: “Cre que os
veciños de Malpica consumen a auga no casco urbano?”. 

O Sr. Alcalde-Presidente: “Eu creo que si, se non a consumen é que tampouco
a consumían antes, bebela, por exemplo? Eu creo que agora todo o mundo bebe auga de
Malpica. Se están desconfiados non o sei, estarán desconfiados toda a vida, porque se
Sanidade nos cerrou a auga porque se detectou que había  un problema e Sanidade
despois de ver que ese problema se resolve nunha parte substancial, é certo que quen a
cerra e abre son eu pero co beneplácito de Sanidade... Sanidade pode vir e precintar a
ETAP...  Sanidade  di  que  se  pode  abrir  ao  consumo  humano  porque  cumpre,  segue
habendo unha vixilancia,  séguese estando encima dela,  calquera retroceso que poda
haber en calquera momento teremos que cortar a auga. Aquí se fixo todo en base a
Sanidade, de feito, os outros dous depósitos tiveron momentos que daban ben e despois
deron mal, e antes de abrilos como non era consistente no tempo decidimos non abrilos. 

O que digo é que se abrimos e a temos aberta é porque cumprimos, eu creo que o
que non a bebe agora a auga non a bebía antes, cociñar, cociñaba todo o mundo con ela,
non sei se agora se cociñan ou non. 

Os trihalometanos teñen uns parámetros que os baixaron, a última vez que houbo
problemas aquí eran 150 e agora os baixaron a 100, se os seguen baixando podemos
pechar o río, porque se o río arrastra moita materia orgánica e non a damos limpado,
coma neste caso, cando metemos o cloro se crea unha rección química que sube os
trihalometanos. 

Tería que tratarse dun consumo de trihalometanos durante moitísimo tempo para
causar dano e aínda así é algo que non está demostrado ao 100% pero é certo que en
Europa e en España se baixaron os parámetros por seguridade e supoño que os seguirán
baixando, nós teremos que ir adaptando as instalacións. 

Hai uns protocolos, cando salta non te cerran te din resolve o problema e como o
resolves?  Baleirando  moitísimas  veces,  probando  moitísimas  veces...  Que  fixemos?
Limpar todo o sistema, chegou un momento que se dixo: non hai máis que facer que
empezar desde a ETAP, que é onde nace, e limpar todo, pero tes que seguir dando o
subministro á xente. Sanidade dixo nun momento, vemos que se está complicando o
problema e imos parar, foi o comunicado que hai, foi o que veu, non hai outro. Hai ao
principio unha actuación no Monte Neme e non hai máis papeis de Sanidade.

Moitos concellos teñen este problema, o que pasa que no noso caso chegou un
momento no que era imposible contrólalo, Ferrol tivo este mesmo problema e non se
soubo nada. 

Nós  actuamos  conforme se  nos  dixo  que  tiñamos  que  actuar  e  nada  máis  e
seguimos actuando. Nós o que tentamos é que o pobo teña auga coa mellor calidade
posible e non pasarnos deses parámetros... que nos levará máis tempo, pois, nos levará
máis tempo pero o importante é dar solucións a largo prazo porque isto é a corto, temos
que pensar que a longo prazo temos que facer moita inversión e cambiar cousas, niso
están tantos os técnicos como Augas de Galicia que nos irán dicindo. 

Sobre o embalse, cando entrei de alcalde no ano 2011 pedín a Augas de Galicia
que viñeran para facer o embalse en Ponte Berrón, fixeron un estudo do caudal do río e
un estudo do consumo que faciamos, o resultado que me dixeron naquel momento, o
volverei plantexar, é que non era rentable facer o embalse porque o exceso daría para
embalsar auga para tres días, non fas un embalse para tres días, fas un embalse para
unha semana ou dúas semanas, porque nós estamos bombeando quince ou dezaseis
horas, agora todo o concello consume auga propia do concello e o consumo é maior.
Gracias que temos un río que nos dá auga”. 

O voceiro do grupo municipal do PSdeG-PSOE, Sr. Pardo Añón:  “Por que
non se fixeron públicas en ningún momento as analíticas de auga para unha mellor e
maior transparencia para os veciños e veciñas?” 

O Sr. Alcalde-Presidente:  “As analíticas non se fixeron públicas,  non se fan
públicas  durante  todo  o  ano  porque  a  interpretación  da  xente  pode  dar  lugar  a
alarmismo, porque imaxínate pon 140 e o parámetro é 100, a xente que non ten porque
entender disto, isto falado con Sanidade, pode pensar que está envelenado, no tema dos
trihalometanos terías que estar consumindo a auga durante anos... e aínda así, é certo
que é algo que non se debe de permitir. 

As analíticas realmente tenas Sanidade que é a que ten que controlar isto, e é
quen controla ao concello, temos que colgarllas a eles todas as que nos tocan porque hai
un  protocolo  de  analíticas,  normalmente  non  analizas  todos  os  días  a  ver  se  tes
trihalometanos, cando tes unha normalidade tes que analizar aluminio, a acidez, o mes
que ven os trihalometanos... hai un protocolo establecido que nos di Sanidade que é a
que controla a auga, máis ben é por iso. As analíticas están todas, entran por rexistro,
non as teño escondidas, as analíticas son as que fai Sanidade que son as que valen, as
nosas serven de asesoramento, pero para tomar unha decisión ao final as que valen son
as de Sanidade, non é a nosa, se a min en Sanidade me dá ben e Sanidade me di que non
hai problema tiro para diante, as nosas poden dar ben e eu llas presento a Sanidade, nós
estamos con este proceso,  analizando a auga seguido.  Sanidade cando ven facer  as
analíticas para dicir se podes abrir ou non podes abrir... veñen eles e fan as analíticas,
fan as analítica  mínimo dous días  non te din  a  hora a  que veñen,  aparecen a unha
hora  ... isto é o protocolo que está establecido, todo é mellorable pero actuamos en base
ao que nos din que temos que facer”. 

O voceiro do grupo municipal do PSdeG-PSOE, Sr. Pardo Añón: “Sanidade
tamén di que non se fagan públicas?”

Acta da sesión ordinaria do Pleno do día 29 de setembro de 2022                                        32/42

Documento  asinado  electronicamente,  pódese  validar  a  sinatura  co  código  indicado  na  marxe  no
https://sede.malpicadebergantinos.es (O Código de Verificación garante, mediante o cotexo na sede electrónica municipal, a
integridade do documento,  artigo 27.3.  c)  da Lei  39/2015,  do 1 de outubro,  do Procedemento Administrativo  Común das
Administracións Públicas).

C
V
D
:
 
N
b
b
T
a
G
X
5
a
K
T
8
T
4
y
b
y
r
N
j

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

https://sede.malpicadebergantinos.es/
mailto:correo@malpica.dicoruna.es


Avda. Emilio González López, 1
15113 MALPICA DE BERGANTIÑOS

Teléfs. 981 72 03 18 – 981 72 03 19 – 981 72 00 01
Fax 981 72 16 27

E-mail: correo@malpica.dicoruna.es
RELGA. MU – 2000/175 CIF: P-1504400A

O Sr. Alcalde-Presidente: “Sanidade non te di que non se fagan públicas pero
Sanidade nun tema destes o que te di é que hai que ter coidado porque podes alterar á
poboación...  eu non teño problema de que vós como oposición cando se acabe este
problema..., vostede non que o día 10 xa lle teño que dar información que a pediu por
escrito, eu non teño problema en que se acceda á documentación, a todo o que temos e
a  todo  ao  que  mandamos  para  Sanidade,  non  hai  nada  que  esconder,  é  algo  que
estivemos controlados desde o primeiro momento por Sanidade, e fíxemos o que dixo
Sanidade. Sanidade dixo o día 13, sábado, que é cando entra por rexistro, que había que
cortar, eu chameilles a vostedes e lles dixen que ía cortar, por isto, por isto e por isto. 

A partir de aí empezamos a traballar, non hai nada que esconder nese aspecto,
podemos  acertar,  non  acertar,  púidose  facer  mellor,  púidose  facer  peor  pero  nos
actuamos sempre polo que nos foi dicindo quen sabe máis ca nós, non son decisións que
tome o Sr. Alcalde ou que tome o Sr. Cañizo, se nos din que é mellor facer iso nós o
facemos,  non  quere  dicir  que  esteamos  en  posesión  da  verdade  e  que  funcione
perfectamente pero o di xente especializada nisto, que máis ca min sabe.

Aos nosos traballadores hai que agradecerlles que pasaron moitísimas horas con
este problema, ata houbo que axudar con xente externa e traballadores temporais todos
traballaron para subministrar o auga. 

Púidose facer mellor? Seguro que si pero nós encontramos un sábado ás seis da
tarde que había que cortar o subministro para a inxesta, para cociñar..., cunha poboación
duplicada... xa só cos restaurantes que ían ter un problemón a parte da xente, a xente
arréglase  cunha  botella  pero  aos  restaurantes  non...  creo  que  aínda  fomos  áxiles  e
resolutivos, creo”. 

O voceiro do grupo municipal do PSdeG-PSOE, Sr. Pardo Añón: “Despois de
corenta días de falta de información e falta de transparencia  o PSOE de Malpica vai
solicitar  o luns  un pleno extraordinario  co único punto da orde do día  que é falar  e
informar publicamente do que posou e está a pasar co tema da auga. A miña pregunta é:
podería facer un pleno pola tarde para que poida acudir canta máis xente mellor?” 

O  Sr.  Alcalde-Presidente:  “O  farei  cando  crea  conveniente,  non  é  cando
vostede queira, o pleno me corresponde a min decidilo, xa verei cando o podo poñer, a
semana que ven non vai ser, eu non estou. Despois o da información creo que se deu en
todo momento, prensa, radio... televisión”. 

O concelleiro non adscrito, Sr. Cañizo Garrido: “No ano 2008 cando se deu
este  problema  se  cortou  o  subministro,  non  é  desculpa  pero  os  trihalometanos
apareceron no ano 2003. 

Non hai nada que esconder, están as analíticas, onde está aberta a auga se pode
consumir, onde non se pode consumir está cerrada”. 

O Sr. Alcalde-Presidente: “Iso de que a poboación non estivo informada ... falta
a persoa que preguntara a que non se lle dixera como está o tema, e falta prensa, radio,
televisión que viñeran aquí  e  non se lles atendera.  Non sei  o que pensades que hai
detrás, non hai nada”.

O concelleiro do grupo municipal do PSdeG-PSOE, Sr. García Villar:  “Vou
poñerte un exemplo que me pasou hoxe coa miña sogra, pediu un café máis un vaso de
auga e lle dixo o do bar te dou da miña que a teño embotellada porque non confío que
estea ben”. 

O Sr. Alcalde-Presidente: “E está usando a maquina de café”.

O concelleiro do grupo municipal do PSdeG-PSOE, Sr. García Villar: “Foi o
que lle dixo”. 

Prodúcese un cruce de intervencións entre os membros da corporación. 

O  Sr.  Alcalde-Presidente:  “Cando  pasou  no  ano  2008  o  tema  dos
trihalometanos fixéronse os bandos e se acabou”. 

Novo cruce de intervencións entres os membros da corporación. 

O voceiro do grupo municipal do PSdeG-PSOE, Sr. Pardo Añón: “A pregunta
é moi clara: por que non se fixeron públicas as analíticas?”. 

O Sr. Alcalde-Presidente: “Acabo e contestalo. Ti cres que se a un cidadán lles
pos unha analítica diante o 80% a sabe interpretar?”. 

 
De novo prodúcese un cruce de intervencións entre os membros da corporación. 

O Sr. Alcalde-Presidente: “A resposta é: estamos gobernando nós e cremos que
o facemos ben así e cando gobernen eles ou cando lles toque xa o farán doutra maneira.
Nós cremos que o debiamos facer así. 

Non enganos a ninguén porque cando no se podía beber dixemos que non se
podía beber e o prohibimos e cando dixemos que se podía  beber é porque temos o
respaldo para dicir que se pode beber, punto. 

Seguinte pregunta”.  

O concelleiro do grupo municipal  do PSdeG-PSOE,  Sr.  Garrido Suárez:
“Teño dous preguntas pequenas no tema da auga: ditastes o bando o 2 de setembro,
puxestes  uns  lugares:  Folgueira...,  puxestes  lugares,  que  eses  lugares  podían  beber
auga... me di un veciño que te pregunteque entendes por ese bando porque eu non estou
neses lugares, preguntoume o 25 de setembro, me dixo que non sabía se podía cociñar
coa auga ou se non, eu lle dixen que si, que en Cerqueda pódese... pero aí o meu lugar
non o puxo,  unha persoa preguntou en  redes sociais:  e  en  Cerqueda? e ninguén lle
contestou. 

Me  refiro  que  hai  moi  pouca  información  aos  veciños.  Cando  presentastes  a
moción dixestes por falta de liderazgo, por inacción. A falta de liderazgo é o que hai hoxe
aquí”. 

Prodúcese un cruce de intervencións entre os membros do pleno. 

O Sr.  Alcalde-Presidente:  “Este  concello  ten  un  organigrama feito  de  cada
depósito, que está en Augas de Galicia, no que consta o que surte cada depósito. Cando
fixen  os  bandos...  hai  un  organigrama  que  está  aí,  sabedes  ben  que  o  hai,  non  é
inventado que está publicado, hai un fallo porque non pon Cerqueda, pon todos eses
lugares que dependen de Papeiras... eu non sabía o de Cerqueda, despois mo dixeron.
Hai un fallo, non noso, senón no documento que está rexistrado. Onde eu non podía ter
un fallo era en dicir que se puidera beber onde non se puidera beber.

No organigrama non aparece lugar: Cerqueda, cando se fixeron os bandos lle din o
papel a quen fixo os bandos e dixen: ollo, revísao ben, que non poña máis que o que pon
aquí,  porque  é  a  autorización  que  hai,  Papeiras  é  iso,  sendo  que  hai  un  fallo  nese
documento, eu non o sabía, agora seino. 

E despois a  xente que preguntou,  se falou con Amado,  e  se dixo que é todo
Cerqueda. 

Non é culpa miña, é un fallo, un fallo que hai, algo que detectamos a posteriori,
algo que no seu momento non contemplaron, non pon Cerqueda, non sei a razón, aínda
non mo explicaron hoxe. 

Pero  prefiro  que  Cerqueda  non  puidera  beber  nese  momento  que  que  lle
autorizara beber e non puidera. 

Ese papel hai que cambialo e rexistralo”. 

O concelleiro do grupo municipal do PSdeG-PSOE, Sr. Garrido Suárez: “Ti
que entenderías dese bando como cidadán”. 

O Sr. Alcalde-Presidente: “Que todos os lugares que figuraban alí podían beber
auga e os demais non”. 

O concelleiro do grupo municipal do PSdeG-PSOE, Sr. Garrido Suárez: “Foi
o que entendeu o veciño, ata o día 25 estivo sen cociñar coa auga”. 

Novo cruce de intervencións entre os membros da corporación. 

O concelleiro do grupo municipal  do PSdeG-PSOE,  Sr.  Garrido Suárez:
“Protección Civil repartiu auga polas casas, por quen se tomou a decisión?”

O Sr. Alcalde-Presidente: “Por min”. 

O concelleiro do grupo municipal  do PSdeG-PSOE,  Sr.  Garrido Suárez:
“Que criterio seguintes?”. 

O Sr. Alcalde-Presidente: “Servicios Sociais e a lista sacouna servizos sociais”. 

O concelleiro do grupo municipal  do PSdeG-PSOE,  Sr.  Garrido Suárez:
“Pois Servizos Sociais: a lista que quitastes e que distes ao alcalde inclúe todo un lugar?”

O Sr. Alcalde-Presidente: “Non deu lugares, lei de dependencia”. 

O concelleiro do grupo municipal  do PSdeG-PSOE,  Sr.  Garrido Suárez:
“Protección Civil foi por lugares enteiros deixando auga nas casas”. 

O Sr.  Alcalde-Presidente:  “Cando  se  empezou  se  levaban  botellas,  despois
cando mandei outra vez, dixen en vez de deixar unha botella soa deixade dúas ou tres,
que non volvemos todos os días, e despois nesta última dixen que se deixara un pack, a
xente que vas non vas asiduamente e xente que vas cada semana ou cada semana e
media, non consumen moito pero teñen dereito a súa auga. 

No último dixen, non temos esa necesidade de auga temos auga suficiente, e lle
podemos dar un pack a cada persoa e nos olvidamos de volver nunha semana ou dúas”. 

O concelleiro do grupo municipal  do PSdeG-PSOE,  Sr.  Garrido Suárez:
“Tedes que falar cos voluntarios de protección civil a quen lle repartiron a auga, porque
repartiron packs e packs por lugares enteiros”. 

De novo prodúcese un cruce de intervencións entre os membros da corporación. 

O concelleiro do grupo municipal  do PSdeG-PSOE,  Sr.  Garrido Suárez:
“Había  unha  retención  de  crédito  para  unha  fosa  séptica  nas  Pozacas,  para  unha
conexión de auga en Leroxo e outra para uns tubos na Croa do Castro: están aparcados?”

O Sr. Alcalde-Presidente: “Están aparcados”. 

O voceiro do grupo municipal do PSdeG-PSOE, Sr. Pardo Añón:  “Cantos
veciños e veciñas de Malpica foron a Malpica do Tajo?”. 

 O concelleiro non adscrito, Sr. Cañizo Garrido: “Viñeron os que quixeron os
que non, non”.

O voceiro do grupo municipal do PSdeG-PSOE, Sr. Pardo Añón:  “Supoño
que habería un listado?”.  

O concelleiro non adscrito, Sr. Cañizo Garrido: “Dezaoito ou dezanove, agora
non o sei. Non ía vir veciño ningún... e a última semana falando... aproveitando que imos
a Toledo ao mellora hai algún veciño que quere ir, que pagou 170 euros cada veciño,
catro días ... os que viñeron supoño que o pasarían ben os que non viñeron non viñeron”. 

O voceiro do grupo municipal do PSdeG-PSOE, Sr. Pardo Añón:  “Se pode
saber exacto?”.

O concelleiro non adscrito, Sr. Cañizo Garrido: “Agora non sei, fomos nun
microbús pequeno”. 

Prodúcese un novo cruce de intervencións entre os membros do pleno.

O  voceiro  do  grupo  municipal  do  PSdeG-PSOE,  Sr.  Pardo  Añón:
“Institucionalmente quen foi a Malpica del Tajo?” 

Acta da sesión ordinaria do Pleno do día 29 de setembro de 2022                                        36/42

Documento  asinado  electronicamente,  pódese  validar  a  sinatura  co  código  indicado  na  marxe  no
https://sede.malpicadebergantinos.es (O Código de Verificación garante, mediante o cotexo na sede electrónica municipal, a
integridade do documento,  artigo 27.3.  c)  da Lei  39/2015,  do 1 de outubro,  do Procedemento Administrativo  Común das
Administracións Públicas).

C
V
D
:
 
N
b
b
T
a
G
X
5
a
K
T
8
T
4
y
b
y
r
N
j

V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.

https://sede.malpicadebergantinos.es/
mailto:correo@malpica.dicoruna.es


Avda. Emilio González López, 1
15113 MALPICA DE BERGANTIÑOS

Teléfs. 981 72 03 18 – 981 72 03 19 – 981 72 00 01
Fax 981 72 16 27

E-mail: correo@malpica.dicoruna.es
RELGA. MU – 2000/175 CIF: P-1504400A

O concelleiro non adscrito, Sr. Cañizo Garrido: “Institucionalmente se invitou
a todos os grupos políticos e máis foi Miguel, fun eu...”. 

O Sr. Alcalde-Presidente: “Eu fun aparte no coche”. 

O voceiro do grupo municipal  do PSdeG-PSOE, Sr.  Pardo Añón:  “Canto
foron os gastos de irmandamento? canto supuxo?”.

O concelleiro  non  adscrito,  Sr.  Cañizo  Garrido: “Eu  tiña  máis  ou  menos
calculado sobre 5.000 €, aínda faltan facturas, non o sei exactamente, no próximo pleno
dígocho”.

O voceiro do grupo municipal do PSdeG-PSOE, Sr. Pardo Añón: “Dubido da
súa palabra porque se pediu información sobre as xestións que fixeran tanto o concelleiro
de turismo como o de obras en Fitur e dixo que nos ía dar un dossier no seguinte pleno e
estamos esperando por el”. 

O voceiro do grupo municipal do PP, Sr. Fernández Mirás:  “O que imos
facer todos os políticos a Fitur, o de Carballo, Arteixo..”

O voceiro do grupo municipal do PSdeG-PSOE, Sr. Pardo Añón: “O tema é
que ías entregar un dossier e non o entregastes e agora dis que no próximo pleno”. 

O concelleiro non adscrito, Sr. Cañizo Garrido: “Tan pronto estea o digo, non
o sei exactamente”. 

Prodúcese  un  novo  cruce  de  intervencións  entre  os  membros  do  pleno,
fundamentalmente entre o Sr. Cañizo Garrido e o Sr. Pardo Añón, referíndose a diversas
cuestións:  unha  intervención  na  radio  do  Sr.  Pardo  Añón,  valoración  dunha  finca...
hélice...   

O Sr. Alcalde-Presidente: “Algunha pregunta máis?”.  

O voceiro do grupo municipal do PSdeG-PSOE, Sr. Pardo Añón: “Fixen un
pregunta do irmandamento”. 

O  Sr.  Alcalde-Presidente:  “Está  moi  claro,  fíxemos  un  irmandamento,  nos
trasladamos aló como eles se trasladaron aquí hai anos, agora se fixo efectiva, se invitou
aos partidos, quen quixo vir veu. Trasladámonos aló unha representación deste concello
para o irmandamento, nada máis”.  

O voceiro do grupo municipal do PSdeG-PSOE, Sr. Pardo Añón: “Na Mostra
de Olería nas reunións da organización non acudiu a ningunha reunión nin a concelleira
de Olería nin o propio alcalde, delegou a organización da Mostra de Olería no Sr. Cañizo”. 

O Sr. Alcalde-Presidente: “Si, ten delegada a concellaría”. 

O voceiro do grupo municipal do PSdeG-PSOE, Sr. Pardo Añón:  “Pero o
alcalde acudía sempre ás reunións”. 

O concelleiro non adscrito, Sr. Cañizo Garrido: “Saíu todo de marabilla, foi
unha das mellores Mostras que se acorda, non se considerou oportuno e estivo informado
en todo momento de todo ... fíxose todo o que pediron os oleiros”. 

O voceiro do grupo municipal do PSdeG-PSOE, Sr. Pardo Añón: “Na Festa
do  Mar  na  procesión  non  houbo  acompañamento  musical,  pensamos  que  a
responsabilidade é a concellaría de festexos porque é a encargada de colaborar en todo
momento coa comisión  de festas,  e  despois  vimos un  comunicado da concelleira  de
cultura facéndose responsable”. 

O concelleiro non adscrito, Sr. Cañizo Garrido: “A concellería de festexos non
se encargou nunca. Un fallo pódeo haber tanto dun funcionario como dun político”. 

A concelleira do grupo municipal do PP, Sra. Freijeiro Novo: “A concellería
de cultura asumiu o fallo porque sempre se pide a banda pola rede da Deputación e non
se pediu, a verdade que nin a comisión me veu recordar o tema, e como non levo as
festas...”. 

O voceiro do grupo municipal do PSdeG-PSOE, Sr. Pardo Añón: “Por iso”. 

O  concelleiro  non  adscrito,  Sr.  Cañizo  Garrido: “Xamais  contratou  a
concellaría de festas nin de turismo”. 

O Sr. Alcalde-Presidente: “Sempre se encargou desde cultura, o departamento
de cultura di que desde que entrastes vós que non se encargaba desas cousas, foi un
fallo que temos que asumir como erro. 

Tamén me doe que teñamos que estar nós encima de todo iso, quen organiza a
Festa do Mar?”. 

O voceiro do grupo municipal do PSdeG-PSOE, Sr. Pardo Añón: “E por que
pedides desculpas desde cultura?”. 

O Sr. Alcalde-Presidente: “As temos que pedir porque estabamos nós. Só fago
esta reflexión: quen organiza a Festa do Mar? Desde o concello participamos en todo
porque estamos para todo, pero quen organiza? Os fallos os asumimos nós, neste caso de
cultura, non é un fallo dela, é un fallo do departamento porque non se pediu algo. Eu me
enteirei cando cheguei a igrexa, contaba coa banda, todos os anos hai banda, é algo
automático, o ano que ven: a banda... Foi un fallo, non se fixo adrede”.  

Prodúcese un cruce de intervencións entre os  membros da  corporación.  O Sr.
Fernández Mirás se refire a existencia dun vídeo que circulou polas redes sociais, que di
que non é o correspondente á festa deste ano. 

O voceiro do grupo municipal do PSdeG-PSOE, Sr. Pardo Añón: “O Toyota
Avensis tiña unha media de gastos de entre 300 e 400 € mensuais, neste pleno revisando
a documentación vemos que non ten nin un só euro, o coche fai quilómetros: que pasa?
que non gasta gasolina ou non están os gastos reflectidos?”. 

O voceiro do grupo municipal do PP, Sr. Fernández Mirás: “É no que ando
eu normalmente e o porteiro que vai notificar”. 

O Sr. Alcalde-Presidente: “A auga non anda, haberá un albarán”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “O
14/07/2022 aparece unha factura dun subministro de combustible ao vehículo 6935 BCG
que é o antigo vehículo da policía local e ten 718,91 litros que son 1460,40 €”.

O concelleiro non adscrito, Sr. Cañizo Garrido: “Teño os albaráns todos, en
xuño?, eu en xuño non andei con el. Este mes lle debín botar gasóleo dúas veces”. 

O Sr. Alcalde-Presidente: “Hai que mirar a factura, pode ser de dous meses”. 

O concelleiro non adscrito, Sr. Cañizo Garrido: “1400 €? non o gasto nun ano
o meu é un BGX”. 

O voceiro do grupo municipal do PP, Sr. Fernández Mirás:  “Non será o
alugado”.

O concelleiro non adscrito, Sr. Cañizo Garrido: “O meu non é”. 

O voceiro do grupo municipal do PSdeG-PSOE, Sr. Pardo Añón:  “Vemos
que vistas as ofertas presentadas por tres empresas se adxudica o contrato menor mixto
de servizos e subministro do proxecto medio ambiental Malpica libre de plásticos, que é
iso?”. 

O Sr. Alcalde-Presidente: “É recollida de plásticos, dar charlas nos colexios, e
co material que se recolle vaise facer mobiliario para o concello”. 

O voceiro do grupo municipal do PSdeG-PSOE, Sr. Pardo Añón: “Son máis
de 17.000 €”. 

O Sr. Alcalde-Presidente: “Ten que facer a recollida, as charlas nos colexios e
co material que recolle facer mobiliario urbano”. 

O voceiro do grupo municipal do PSdeG-PSOE, Sr. Pardo Añón: “No informe
de morosidade no primeiro trimestre de 2020 había 254.000 €, no 2021 había 278.000 €,
fomos  criticados  cando estabamos  gobernado  porque  era  excesivo  e  agora  no  2022
duplicase esta cifra a 500.000 € no primeiro trimestre, e no segundo 612.000 €, estas
facturas non están presupostadas, en dous trimestres van 1.100.000”. 

O Sr. Alcalde-Presidente: “Se están aí será que si. Tamén te podo dicir que no
tema  da  luz  estamos  pasando  de  pagar  5.000  €  por  Ponte  Berrón  e  5.500  pola
depuradora a pagar mensualidades de 12.000 €, máis dun 60%. Se no alumeado tiñamos
300.000 este ano pasará de 600.000 €, e suma todas as facturas que subiron co IPC”. 

O voceiro do grupo municipal do PSdeG-PSOE, Sr. Pardo Añón: “A Malpica
del Tajo aparte de representante públicos tamén foron funcionarios, que traballo fixeron?
administrativo?”

O concelleiro non adscrito, Sr. Cañizo Garrido: “Foi a que xestionou o tema”.

O  voceiro  do  grupo  municipal  do  PSdeG-PSOE,  Sr.  Pardo  Añón:  “Xa
chegastes a un acordo o Sr. Alcalde e o concelleiro de turismo polo tema das ventás de
Barizo?”. 

O Sr. Alcalde-Presidente: “As ventás de Barizo, visto que se fixo unha inversión
nelas e visto que se permitiu gastar agora non ten lóxica que se faga outro gasto en
pouco tempo. O Sr. Cañizo mandou pintar as ventás, arranxar as ventás, se fixo un gasto
e agora...  de momento...  non quere dicir que non teña necesidades coma outras que
temos”. 

O voceiro do grupo municipal do PSdeG-PSOE, Sr. Pardo Añón:  “Daquela
unha moción, presentada por vostedes, legal non se vai executar?”

O concelleiro non adscrito, Sr. Cañizo Garrido: “Non é legal, sen informe da
intervención, sen os informes pertinentes non é legal nun pleno”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “Foi
aprobada por todos menos polo Sr. Cañizo”. 

A concelleira do grupo municipal do PP, Sra. Freijeiro Novo:  “Hai  unha
petición por escrito do CRA e as ventás de Barizo non están”. 

                                             
O Sr. Alcalde-Presidente: “Na estrutura se permitiu facer un gasto, agora non

podes tirar un gasto dalgo que está ben porque haxa unha moción, hai un gasto que se
executou, son cartos públicos”. 

Prodúcese un cruce de intervencións entre os concelleiros en relación ao tema das
ventás,  principalmente interveñen o Sr. García Villar, Sr. Varela Varela e o Sr.  Cañizo
Garrido.  

O concelleiro do grupo municipal do PSdeG-PSOE, Sr. García Villar: “O día
23 áss catro da tarde vin ao concelleiro, Sr. Fernández Mirás, en A Coruña, quería saber
que xestión fustes facer para o concello un venres ás catro da tarde?”

 O voceiro do grupo municipal do PP, Sr. Fernández Mirás: “Fun facer unha
xestión a Costas”. 

O concelleiro do grupo municipal do PSdeG-PSOE, Sr. García Villar: “Pero
está aberto as catro da tarde?”

O voceiro do grupo municipal do PP, Sr. Fernández Mirás:  “Ti cando me
vistes ía xirar a dereita pero era dirección prohibida e tiven que ir un pouco máis abaixo a
dala volta”. 

O voceiro do grupo municipal do PSdeG-PSOE, Sr. Pardo Añón:  “Cal era
xestión?”. 

O voceiro do grupo municipal do PP, Sr. Fernández Mirás:  “Iso é cousa
miña”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “É
información pública”. 

O voceiro do grupo municipal do PP, Sr. Fernández Mirás:  “En relación a
unha pregunta que fixo unha señora do público, non sei onde me veu a min ás once
menos cuarto..., viña de facer unha xestión é eu a podo facer ás nove, ás dez ou a unha
da mañá”. 

O Sr. Alcalde-Presidente:  “O do coche de Miguel xa o vivimos durante oito
anos... non ides detrás del cando o chaman ás nove da mañá”. 

Prodúcese un novo cruce de intervencións entre os/as concelleiros/as. 

O concelleiro do grupo municipal do PSdeG-PSOE, Sr. García Villar: “E en
relación a un pago a xustificar de María Soledad Blanco Gorín de 2.500 € en concepto de
reserva dunha excursión da terceira idade. Que é?”.

O Sr. Alcalde-Presidente: “Piden unha sinal”. 

O concelleiro do grupo municipal do PSdeG-PSOE, Sr. García Villar:  “Ten
que ir ao teu nome?”. 

O Sr. Alcalde-Presidente: “Así o dixo a tesourería e a intervención”. 

O concelleiro do grupo municipal do PSdeG-PSOE, Sr. García Villar: “A min
non me parece normal, ten que ser directamente do concello. Estou preguntando porque
me parece rarísimo”. 

O Sr. Alcalde-Presidente: “Isto é porque non se emite factura, é unha fianza”. 

O  voceiro  do  grupo  municipal  do  PSdeG-PSOE,  Sr.  Pardo  Añón:  “Ía
preguntar sobre as asociacións culturais”. 

A concelleira do grupo municipal do PP, Sra. Freijeiro Novo: “Pregunta”. 

O voceiro do grupo municipal do PSdeG-PSOE, Sr. Pardo Añón:  “Cando
empezastes a insultar...”.

A concelleira  do  grupo  municipal  do  PP,  Sra.  Freijeiro  Novo:  “Cando?
Dime?”

O voceiro do grupo municipal do PSdeG-PSOE, Sr. Pardo Añón: “En redes
sociais: mentireiros, sinvergüenzas...”

Novo cruce de intervencións entre os membros do pleno. 

O voceiro do grupo municipal do PSdeG-PSOE, Sr. Pardo Añón: “Se queres
sacar  un  comunicado  desde  a  concellaría  de  cultura  defendendo  ás  asociacións  e
desvinculándote das xestións polas que se sentiron ofendidas tes o noso apoio”. 

A concelleira do grupo municipal do PP, Sra. Freijeiro Novo: “Non necesito
o teu apoio, iso para empezar. Sabías de primeira man que eu falei coas asociacións,
primeiro falei con Alfredo Cañizo e lle dixen o que eu pensaba deste tema, foi o primeiro
que fixen, non estou de acordo co que el fixo, eu non o faría así pero é a súa concellería”.

O concelleiro do grupo municipal do PSdeG-PSOE, Sr. García Villar:“ É a
túa. Vostede leva asociacións está implícito no seu cargo”. 

A concelleira  do  grupo  municipal  do  PP,  Sra.  Freijeiro  Novo:  “Eu  non
organizo a festa, se eu organizo a festa son eu a que chamo ás asociacións, cando non
organizo non. Eu cando me enterei de que as asociacións non viñan falei con el, lle dixen
o que eu pensaba, non estou de acordo con el, despois falei coa asociacións e é moi
rastreiro pola túa parte implicarme nisto, creo que as asociacións te dixeron o que te
tiñan que dicir por meterme a min nisto, creo que te chegou...”. 

O voceiro do grupo municipal do PSdeG-PSOE, Sr. Pardo Añón: “A min?”

A concelleira do grupo municipal do PP, Sra. Freijeiro Novo: “Si, e sabelo,
sabelo, algunha delas, polo menos, mandároncho por whatAssap, visto polos meus ollos. 

Sabías de primeira man que eu non tiña nada que ver con isto, porque eu falei con
elas e acordaron nesa reunión que a Noelia non se lle mete no comunicado porque non
temos ningún problema con Cultura e o sabías de primeira man, o que pasa que ti...
como sodes así de rastreros”. 

 
Novo cruce de intervencións entre os membros da corporación.  

A  concelleira  do  grupo  municipal  do  PP,  Sra.  Freijeiro  Novo:  “Ás
asociacións lles demostrei o meu apio sempre e o sabes, houbo un momento coa Festa
Galega que houbo que demostrar o apoio e eu o demostrei publicamente, os que non o
queren ver non o ven. Para min son todas as asociacións iguais, se ve que para vós non,
e utilizades a cultura para facer política, e como te dixo unha asociación a cultura non se
usa para facer política”. 

De novo cruce de intervencións entre os membros da corporación poñéndose fin
coa intervención do Sr. Alcalde-Presidente para levantar a sesión. 

E non sendo outro o obxecto da sesión, o Sr. Alcalde-Presidente procede
a levantala,  sendo as 23:45 horas do día da data do que como Secretaria dou
fe e certifico.

O Alcalde-Presidente, A Secretaria, 
Asd: Eduardo J. Parga Veiga       Asd: Mª Loreto López Fernández

